
Inson manfaatlari — oliy qadriyat

IJTIMOIY-SIYOSIY GAZETA

info@adolatgzt.uz

adolatgz-95@mail.ru
www.adolat.uz

t.me/Gazeta_Adolat

№ 39 (1404) 2022-YIL 7-OKTYABR,   JUMA

adolat24.uz/

электрон 
газетанинг 

QR кодини 
ўзингизга 

юклаб олинг!

 Умид СУЛАЙМОНОВ,
“Адолат” СДП Сиёсий Кенгаши раиси ўринбосари

Ўзбекистонда хизмат кўрсатган артист, таниқли кино ва те-
атр актёри Тоҳир Саидовни танимаган-билмаган одам бўлмаса 
керак. У театр саҳнаси, телевизор экрани орқали томошабинлар 
хонадонига, юрагига кириб борган. Актёр Вильям Шекс пирнинг 
“Гамлет” асарида Гамлет, “Қирол Лир”да масхарабоз, Алехандро 
Кассанонинг “Дарахтлар тик туриб жон беради” асарида Мав-
рисио, Усмон Азимнинг “Кундузсиз кечалар” спектаклида Сез-
гир, Эркин Хушвақтовнинг “Қаллиқ ўйини” асарида Чоннама, 
“Ўн саккизинчи квадрат” фильмида майор Алиев, “Сув ёқалаб” 
фильмида ўртанча ўғил, “Илҳақ”да Мардон раис каби жуда кўп-
лаб эсда қоларли образлар яратган. Бугун актёрнинг рафиқаси 
Дилобар САИДОВА саҳифамиз меҳмони. У билан суҳбатимиз 
икки санъаткорнинг умр йўллари, 35 йиллик серфайз ҳаёти 
ҳақида бўлди.

ҐАМКОРЛИКНИНГ ҐАМКОРЛИКНИНГ 
ЯНГИ БОСЈИЧИЯНГИ БОСЈИЧИ

Олий Мажлис Қонунчилик палатасидаги 
“Адолат” СДП фракциясининг навбатдаги 
йиғилиши бўлиб ўтди.

Фракция аъзолари дастлаб “Давлат божи 
тўғрисида”ги Ўзбекистон Республикаси қонунига 
қўшимча киритиш ҳақида”ги қонун лойиҳасини 
кўриб чиқишди.

Мазкур лойиҳа билан фуқаролар давлат ор-
ганлари ва бошқа ташкилотлар томонидан дав-
лат хизматларини кўрсатиш билан боғлиқ қарор-
лар, ҳаракатлар (ҳаракатсизлик) устидан судларга 

Мамлакатимизда амалга оши-
рилаётган кенг кўламли ис-
лоҳотларнинг мазмун-моҳияти 
ва аҳамияти ҳақида фуқаро-
ларни хабардор қилиш, қабул 
қилинаётган қонунларни тарғиб 
этиш ҳамда аҳолининг кай-
фиятини кўтариш, уларда ис-
лоҳотларга дахлдорлик туйғу-
сини мус таҳкамлаш мақсадида 
Олий Мажлис Қонунчилик па-
латаси депутатлари ҳудудларда 
ўрганиш лар олиб боришди. 

Олий Мажлис Қонунчилик 
палатаси депутатларининг 
жойларда сайловчилар билан 
учрашувлари жонли ва амалий 
натижаларга бой бўлди. 
Мулоқотлар давомида халқ 
вакиллари кўпроқ маҳаллама-
маҳалла юришга, аҳолининг 
яшаш шароитларини ўрганиб, 
аксарият муаммоларни жойида 
ҳал этишга алоҳида эътибор 
қаратишди.

Мабодо газета таҳририятини мўъжазгина оилага менгзайдиган бўлсак, 
шаксиз, бундоқ оиланинг суяги шу соҳада қотган, ҳаётнинг аччиқ-чучугини 
хўб ва кўп тотган, турмуш ташвишларида тобланган, замон эврилишлари, 
алғов-далғовларини кузатиш асносида сермулоҳаза файласуфга дўнган, айни 
пайтда ҳар вақт, ҳар қачон ўз тутумларидан воз кечмаган, яъниким қаламга, 
оқ қоғозга хиёнат қилмаган, касбига, тўғрироғи, ҳунарига собит, садоқат ила 
хизмат этган ва этаётган, юракдан ёзилган, эл дарди, ҳасратлари акс этган 
қатор чиқишлари билан ўқувчилар қалбини ғалаёнга солган, энди атак-чечак қи-
либ келаётган қатор ёшларнинг қаттиққўл муаллимига айланган улуғ инсон-
лари бўлади. Бизнинг бу борада омадимиз чопган. Илло, таҳриятимизда ҳамма-
мизнинг устозимиз, матбуотнинг қаттиқ нонини еб униб-ўсган, катта ижод-
корга айланган ёшулли – Камол ака Матёқубов меҳнат қилади!

Ҳазил гапми, Камол ака деярли ярим асрлик умрини матбуотга, адаби-
ётга бағишлади. Бугун эса, кўп ёшлардан чаққон, сермаҳсул ижодкор бўлгани 
ҳолда 70 ёшни қаршилаб турибди. Ахир яқиндагина Ўзбекистонда хизмат 
кўрсатган журналист Камол Матёқубовнинг “Олтин қалам” Миллий муко-
фоти учун халқаро танловининг “Ўзбекистон тарихи ёритилган энг яхши 
материал учун” номинацияси бўйича ғолиб бўлганлигининг ўзиёқ фикримизни 
тасдиқлаб турибди-ку.

Дарҳақиқат, юксак малакали журналист Камол аканинг оқсоч тарих бо-
расида беҳад билимдонлигига ҳавас қилмай иложимиз йўқ. Айниқса, кўҳна 
Хоразм ҳақида гап кетса, муаррих ёшулли бемалол мозийнинг у бошидан ки-
риб, бу бошидан эмин-эркин чиқиб келаверади.  

Камол ака билан гурунглашсангиз, у кишининг ҳаёти ўзи бир сермазмун ва 
жозибали китоб эканлигига амин бўласиз. Халқимизнинг не-не улуғлари, не-не 
машҳури оламлари билан елкама-елка меҳнат қилган, улардан бебаҳо сабоқлар 
олган. Мана энди ёшуллининг ўзи бизга ўшал ҳикматлардан улашмоқда.

Бизнинг ишончимиз комил, Камол акага ўхшаш пешгир ижодкорлар бу-
гунги матбуотимизнинг олтин хазинаси. Шу боис бундай улуғларни ҳар 
қанча эъзоз ласак, ҳурмат қилсак, меҳнатини қадрласак – шунча оз.

Қутлуғ 70 ёшингиз муборак бўлсин, қадрли Камол ака! 
Биз ҳаммамиз сизга ҳавас қиламиз! Доимо юртимизнинг ҳавасманд фар-

занди бўлиб юринг!   
 “Adolat” газетаси таҳририяти жамоаси

ЎШУЛЛИЎШУЛЛИ

ҐАР БИР МУРОЖААТ ҐАР БИР МУРОЖААТ 
ЭЪТИБОРДАН ЧЕТДА ЈОЛМАЙДИЭЪТИБОРДАН ЧЕТДА ЈОЛМАЙДИ

ТТоҳироҳир САИДОВ: САИДОВ:
Машҳурларнинг аёллариМашҳурларнинг аёллари

“А“Актёр томошабиндан ктёр томошабиндан 
олдинда юриши лозимолдинда юриши лозим””

ФАРҒОНА: Депутат Гулбаҳор Сайдғаниеванинг Бағ-
дод туманидаги учрашуви чоғида маҳаллий аҳоли ва-
киллари томонидан тушган кўплаб мурожаатлар му-
тасаддилар иштирокида шу ернинг ўзида бартараф 
этилди.

Тумандаги Сартуз қишлоғи “Сартуз Дашт” маҳалла 
фуқаролар йиғинига қарашли бўлиб, лекин масофа узоқ-
лиги туфайли икки қишлоқ иккига ажралиб қолган. Боз 
устига муаммолар ҳам кўп.

Депутат Г.Сайдғаниева туман ҳокимлиги, маҳаллий 

Кенгаш депутатлари ва бошқа ташкилот вакиллари би-
лан бирга ҳудудда бўлиб, аҳоли билан юзма-юз мулоқот 
қилди.

Депутат ўтган йили сайловчилар билан учрашуви даво-
мида тумандаги “Муқимий” маҳалла фуқаролар йиғинида 
бўлиб, муаммоларни ўрганган ва уларни ҳал этиш чорала-
рини кўрган эди. Учрашув чоғида фуқаролар томонидан 
тушган мурожаатларга тегишли ташкилот ва идоралар ва-
киллари билан биргаликда ечим изланди. 

ОСИЁ СИЁСИЙ 
ПАРТИЯЛАРИ: 

Яқинда Сеул шаҳрида Осиё сиёсий партиялари халқаро 
конференция  си (ICAPP) ташкилоти ташаббуси билан «Осиёнинг 
сиёсий ривожланишида сиёсий партияларнинг ўрни» мавзусида ан-
жуман бўлиб ўтди. 

Мазкур анжуманда Ўзбекистон, Озарбайжон, Бангладеш, Кам-
боджа, Индонезия, Корея Республикаси, Малайзия, Мўғулистон, 
Непал, Сингапур, Шри-Ланка, Танзания, Въетнам каби давлатлар-
нинг 23 та сиё сий партияларидан 100 дан ортиқ вакиллар қатнаш-
 ди. Унда Ўзбекис тон томонидан бешта партиянинг  раис ўринбосар-
лари иштирок этди. 

Јонун лойиµалари Јонун лойиµалари 
муµокама іилиндимуµокама іилинди

Фракция йиғилишиФракция йиғилиши

мурожаат қилиш чоғида белгиланган 
ставканинг 50 фоизи миқдорида давлат 
божи тўлаши назарда тутилмоқда.

Фракция аъзолари қонун лойиҳа-
сини электорат манфаатлари, партия 
дастурий мақсадларидан келиб чиқиб, 
атрофлича муҳокамадан ўтказди, унинг 
ҳар бир нормаси қизғин муҳокама қи-
линди. Қонун лойиҳаси депутатлар то-
монидан маъқулланди.

Йиғилишда, шунингдек, “Адолат” СДП 
фракцияси аъзоларининг жорий йилнинг 
27-30 сентябрь кунлари сайлов округла-
ридаги аҳоли билан бўлиб ўтган учра-
шувларида кўтарилган масалалар ҳам 
кўриб чиқилди. Ушбу муаммоларни ҳал 
этиш бўйича масъул ташкилотларга де-
путатлик сўрови юбориладиган бўлди.

Кун тартибидаги барча масалалар 
фракция аъзолари томонидан кўриб 
чиқилиб, фракциянинг тегиш ли қарори 
қабул қилинди.

Халқ депутатлари 
Сирдарё вилоят 
Кенгаши депутати 
Муҳаммад Исмоилов 
“Халқ депутатлари 
вилоят, туман ва 
шаҳар Кенгаши де-
путатининг мақоми 
тўғрисида”ги Ўзбе-
кистон Республи-
каси қонунининг II 
боб, 5-моддасига му-
вофиқ “Сирдарё на-
сос станциялари ва 
энергетика“ бошқар-
маси раҳбари Д.Абдуллаевга сўровнома юборган эди. 

Сўровномада Ховос тумани “Афросиёб” МФЙ ҳудудида оқова сув тизимида но-
созликлар мавжудлиги сабабли ҳозирги кунда аҳоли томорқаларида оқова сув мав-
жуд эмаслиги таъкидланган бўлиб, Д.Абдуллаевдан ҳудудда мавжуд бўлган дре-
нажни соз ҳолатга келтириб, аҳолининг муаммосини ҳал қилишда ёрдам сўралган 
ва сўровнома жавоби 10 кун ичида тақдим этилиши лозимлиги қайд этилган эди.

Сўровнома жорий йил 11 май куни юборилган бўлса, Д.Абдуллаевдан кутилган 
жавоб хати орадан тўрт ой ўтгач, 27 сентябрь куни етиб келди. Хатда маълум қили-
нишича, бошқарма мутахассислари “Афросиёб” МФЙ раиси Х.Худойшукуров билан 
биргаликда масала юзасидан ўрганишлар олиб боришган. Ўрганишлар натижасида 
дренажни ишга тушириш имкони бўлмаганлиги сабабли МФЙ раисига янги тик қудуқ 
қуриш масаласи бўйича керакли тушунтиришлар берилган.

Шу мактубни ёзишга тўрт ой вақт кетдими? Депутат бошқа 
ташвиш ларидан ортиб, бир маҳалланинг муаммосини ҳал қилиш 
учун қайғурса-ю, муаммога дахлдор ташкилотларнинг раҳбарлари 
бу ҳақда ўйлаб ҳам кўришмаса, бу нима деган гап? Қачонгача депу-
тат қўнғироқ қилиб ёки бориб, уларга учрашиб, муаммонинг ечимини 
сўраб туриши керак? Ҳамма нарса инсон учун тамойилига амал қи-
линаётган бир давр  да депутат сўровига ўз вақтида жавоб ёзишга 
вақт топа олмаётган раҳбарларни ким деб аташ мумкин?!

Ўз мухбиримиз

Депутатлик гуруҳларида

Бугунги кунда халқ депутатлари Боғот туман Кенгашида 
5 нафар депутатимиз фаолият олиб бормоқда.

Замира АБДУЛЛАЕВА,
Хоразм вилоят кенгаши матбуот котиби

Депутатлик гуруҳи аъзолари 
томонидан жорий йилда жами 
32 депутатлик сўрови чиқари-
либ, шундан 24 таси ижобий 
ечим топган. Қолган депутатлик 
сўровларининг ижроси назо-
ратга олинган, 36 та оғзаки му-
рожаат келиб тушган, шундан 
27 таси ижобий ҳал этилган. 

Депутатлик гуруҳи томони-
дан туман Кенгаши сессия-
сига тўртта масала киритилган 
бўлиб, шулардан партиянинг 
“Саломатлик йўлида бирла-
шайлик!” лойиҳаси доирасида 
фуқароларга тиббий хизматни 
яхшилаш, “Ватан келажаги 
ёшлар қўлида” лойиҳаси дои-
расида умумтаълим мактабла-
рининг фаолияти ҳамда ўқувчи-
ларга яратилаётган шароитлар, 
“Тозалик йўлида бирлашайлик!” 
лойиҳаси доирасида маҳалла-
лар, идора-ташкилотлар атроф-
ларининг тозалиги юзасидан, 

“Жамоатчилик назорати – қонун 
устуворлиги гарови” лойиҳаси 
юзасидан ички йўллар муаммо-
лари тўғрисида олиб борилган 
ўрганиш ишлари натижалари 
сессияда муҳокама этилган ва 
амалиётга йўналтирилган.

Депутатлик гуруҳи аъзола-
рининг саъй-ҳаракатлари би-
лан аҳоли турмуш фаровонли-
гини яхшилаш, инсон қадрини 
улуғлашга қаратилган ишлар 
изчиллик билан олиб борил-
моқда.

Айниқса, фаолларимиз ин-
сон ҳаётининг бир бўлагига ай-
ланган марказий ва ички йўл-
лардаги носозликларни бар-
тараф этишга бел боғлашган. 
Яқинда депутатлик гуруҳи 
аъзоси Қадамбой Хўжақов 
ташаб буси билан нав батдаги 
хайрли иш амалга оширилди.

Тумандаги “Боғзор” маҳал-
ласида жойлашган “Саодат” 

шоҳкўчаси ҳудудида қурилган 
кўприк машиналар ва пиёда-
ларнинг ҳаракатланишида тор-
лик қилиб, йўл ҳаракати қоида-
лари бузилаётган эди.

Туман Кенгаши депутати 
Қ.Хўжақов мазкур муаммо 
юзасидан тегишли ташкилот-
ларга мурожаат қилди. Ту-
манда фаолият олиб бора-
ётган «Чўлқувар» фермер 
хўжалиги раҳбари Жасур Рў-
зимов ҳомийлигида ва туман 
ҳокимлиги, Йўллардан фой-
даланиш унитар корхонаси 
туман бўлимининг кўмаги би-
лан кўприк муаммоси ижобий 
ечим топди. 

– Тор кўприк йўловчилар ва 
транспорт воситалари учун 
жуда ноқулай эди, – дейди 
34-умумий ўрта таълим мак-
таби директори Қадамбой 
Бобожонов. – Бу муаммодан 
аҳоли кўпдан азият чекиб кел-
ган, бахтсиз ҳодисалар ҳам со-
дир бўлган. Мактабимиз ўқув-
чиларининг кўпчилиги шу омо-
нат кўприкдан ўтиб мактабга 
қатнайди. Айниқса, ёғингарчи-
лик кунлари ва қиш мавсумида 
ота-оналар ва биз, ўқитувчи-
ларнинг юрак ҳовучлаб ўтирган 
пайтларимиз кўп бўлган. Депу-
татимизга раҳмат, бу муаммо-
дан ҳаммамизни халос этди.

Шунингдек, Қ.Хўжақовнинг 
аралашуви билан сайловчи-
ларни йиллар бўйи қийнаб ке-
лаётган яна бир йўл муаммоси 
ҳам ижобий ҳал этилди.

“Боғзор” маҳалласи “Сао-
дат” шоҳкўчасидаги яроқсиз 
йўл юзасидан депутатимизнинг 
бир неча бор тегишли ташки-
лотларга қилган мурожаати бу 
гал эътиборга олинди ва йўл 
асфальтлаштирилди.

Бир сўз билан айтганда, де-
путатлик гуруҳининг юрт обод-
лиги йўлидаги саъй-ҳаракатлари 
фуқароларнинг ҳаётидан рози 
бўлиб яшашига хизмат қилаёт-
гани билан аҳамиятлидир.

МУАММОЛАР ЕЧИМИНИ ТОПСА, МУАММОЛАР ЕЧИМИНИ ТОПСА, 
САЙЛОВЧИ ҐАЎТИДАН РОЗИ Б¤ЛАДИСАЙЛОВЧИ ҐАЎТИДАН РОЗИ Б¤ЛАДИ

Луқма

ДЕПУТАТ  СЎРОВИГА  
ЭЪТИБОРСИЗЛИК...

Конституциявий комиссиянинг иш 
режасига асосан, Инсон ҳуқуқлари 
бўйи  ча Ўзбекистон Республикаси мил-
лий маркази, Ўзбекистон Республикаси 
Фанлар академияси Давлат ва ҳуқуқ 
институти, Ўзбекис тон нодавлат ноти-
жорат ташкилотлари миллий ассоциа-
цияси, «Юксалиш» умуммиллий ҳара-
кати, Тараққиёт стратегияси маркази, 
қолаверса, Барқарор ривожланиш мар-
кази томонидан офлайн ва онлайн фор-
матда ташкил этилган мазкур халқаро 
анжуманда Олий Мажлис Қонунчилик 
палатаси депутатлари, давлат идора-
лари, сиёсий партиялар, фуқаролик жа-
мияти инс титутлари вакиллари, ака-
демик ҳамжамият, хорижий ва халқаро 
экспертлар иштирок этди.

«Ўзбекистон Республикасининг Консти-
туциясига ўзгартиш ва қўшимчалар ки-
ритиш тўғрисида»ги Ўзбекистон Респуб-
ликаси Конституциявий қонуни лойиҳаси 
бўйича бўлиб ўтган умумхалқ муҳокама-
сининг дастлабки натижалари, унда кенг 
жамоатчиликнинг фаол иштироки, «Халқ 
– қонунларнинг ягона манбаи ва муалли-
фидир» ҳамда «Барча муҳим қарорлар бе-
восита халқ билан мулоқот асосида ва жа-
моатчилик фикрини ҳисобга олган ҳолда 
қабул қилинади», деган тамойилларнинг 
ҳаётга татбиқ этилиши борасида фикр ал-
машишни мақсад қилган анжуман ишти-
рокчилари Янги Ўзбекистонда олиб бори-
лаётган кенг кўламли конституциявий 
ислоҳотларнинг асл мақсади – халқ иро-
даси, орзу-умидларини рўёбга чиқариш, 
ҳуқуқ ва эркинлик ларини таъминлаш ва 
пировардида, инсон қадрини улуғлаш, 
унинг оғирини енгил қилиш, ҳаётини ях-
шилаш, ижтимоий адолат тамойилини ҳа-
ётга тат биқ этиш эканлигига алоҳида тўх-
талиб ўтишди.

Тадбирда иштирок этган «Адолат» 
СДП вакиллари томонидан эркин ва адо-
латли фуқаролик жамиятига асосланган 
ҳуқуқий-демократик давлат қуриш билан 
боғлиқ саъй-ҳаракатлар партия томонидан 
фаол қўллаб-қувватланиши, бу борада Асо-
сий қонунимизнинг тегишли боб ва мод-
даларини замон талаблари асосида тако-
миллаштиришга қаратилган жараёнларни 
бугун ҳаётнинг ўзи, бошланган ислоҳотла-
римизнинг мантиғи талаб этаётгани таъ-
кидланди.

Шунингдек, партия вакиллари жами-
ятни янада демократлаштиришни мақ-
сад қилган ушбу жараёнларда фаол ишти-
рокчи ва ташаббускор сифатида инсон 
ҳуқуқ ва эркинликлари билан боғлиқ қатор 
таклифлар билан иштирок этиб келаётган-
ликларини қўшимча қилдилар.

Хусусан, партиянинг Олий Мажлис Қо-
нунчилик палатасидаги фракцияси раҳ-
бари Зуҳра Ибрагимова томонидан  Конс-
титуцияга «Ўзбекистон ижтимоий дав-
лат» деган норма киритилишини «Адолат» 
СДП тўлиқ қўллаб-қувватлаши, аҳолининг 
ижтимоий кўмакка муҳтож қатламларига 
кўмак берилиши, ишсизликка қарши ку-
рашиш, ёш тадбиркорларга ёрдам кўрса-
тиш, аҳоли даромадларининг доимий ўси-
шини қўллаб-қувватлаш, таълим, соғлиқни 
сақлаш ва маънавий-маданий ривож-
ланишни таъминлаш, жамиятдаги ижти-
моий тенгсизликни юмшатиш, ижтимоий 
суғурта тизимини кенг йўлга қўйиш пар-
тиянинг дастурий мақсадларига ҳамоҳанг 
эканлиги таъкидланди.

Шунингдек, тадбирда иштирок этган 
партия Сиёсий Кенгаши раиси ўринбо-
сари Абдукамол Раҳмонов янгиланаёт-
ган Конс титуция мамлакатимизнинг узоқ 
муддатли тараққиёт стратегиялари, юрти-
миз ва халқимизнинг эртанги фаровон ҳа-

ёти учун мустаҳкам ҳуқуқий асос сифатида 
хизмат қилишини айтиб ўтди.

Мамлакатимизда «Инсон қадри учун» 
бош тамойили асосида бошланган Конс-
титуциявий ислоҳотларнинг илк даври-
дан буён «Адолат» социал-демократик 
партия  си томонидан суд ҳокимияти мус-
тақиллиги, қонунлар ва суд қарорлари 
одиллиги, Конституция ва қонунлар, инсон 
ҳуқуқлари устуворлигининг, коррупция-
 га қарши курашишнинг конституциявий 
асос ларини мустаҳкамлашга қаратилган 
қатор таклифлар илгари сурилган. Бундан 
ташқари, партия таклифларида тиббиёт 
ходимлари ва педагогларнинг мақомини 
белгилаш ҳамда малакали тиббий хизмат-
лар билан биргаликда сифатли таълим бе-
риш масалаларига катта эътибор қаратил-
ган. Шунингдек, таклифларда ер усти ва 
ер ости бойликларига бўлган ҳуқуқ, инсон 
қадр-қиммати, ҳуқуқлари, эркинлик лари 
ва қонуний манфаатлари, мамлакатда мил-
латлар ва элатлараро тотувликни кучайти-
риш, маҳалланинг ўрни ва мақомини оши-
риш, келажак авлодларга анъанавий қадри-
ятларни асраб-авайлаган ҳолда етказиш, 
оила институтининг аҳамияти, ёшлар ва 
гендер сиёсатини, рақамли ҳамда иннова-
цион иқтисодиётни ривожлантириш, иқти-
содиёт ва ижтимоий соҳага инвестициялар 
ҳажмини кенгайтириш масалаларига ҳам 
алоҳида урғу берилган.

«Адолат» социал-демократик партия  си 
томонидан ўзининг электорати билан ҳам-
фикрликда халқнинг фикр ва мақсадлари 
рўёбини Конституциянинг нормаларида 
акс эттиришни мақсад қилган ҳолда ўт-
ган давр  да ташкил этилган тадбирлар жа-
раёнида жами 2698 та таклиф умумлашти-
рилди. Ушбу жараёнларда 2500 дан ортиқ 
иштирокчи фаол иштирок этиб, энг мақбул 
ва ўринли деб топилган таклифлар партия 
Марказий аппарати томонидан Oлий Маж-
лисдаги фракцияга ва Конституциявий ко-
миссияга тақдим этилди.

“Адолат” СДП Матбуот хизмати

ОСИЁ СИЁСИЙ ПАРТИЯЛАРИ: 
ҐАМКОРЛИКНИНГ ҐАМКОРЛИКНИНГ 
ЯНГИ БОСЈИЧИЯНГИ БОСЈИЧИ

Тадбирни ICAPP Доимий комис-
сияси ҳамраиси  Чунг Ый Ён очиб 

берди.
У ўз маърузасида Осиё давлатлари ўр-

тасидаги ўзаро дўстона ва шериклик му-
носабатларини янада ривожлантириш, 
сиёсий, иқтисодий ва маданий алоқа-
ларни янги босқичларга олиб чиқишда 
сиёсий партиялар масъулиятини ку-
чайтириш ва бунда улар давлатга том 
маънода ёрдамчи бўлиши кераклигини 
таъкидлаб ўтди. Шу билан бирга, ICAPP 
ташкилоти Осиёни ривожлантиришда 
барча давлатлардаги сиёсий партиялар-
нинг аҳамиятини ошириш муҳимли-
гига эътибор қаратди. 

 “Сиёсий партиялар демократия кенг 
қулоч ёзишининг ҳаракатлантирувчи 
кучидир”, дея фикр билдирди ўзининг 
чиқишида ICAPP Парламентлараро бир-
лашмаси ва Корея Республикаси Мил-
лий ассамблеяси масалалари бўлин-
маси раҳбари Чо Чонг Сик. Унинг фик-
рича, сиёсий партиялар фаолияти 
очиқ-ошкора бўлиб қолиши, ўз элек-
торати билан узлуксиз алоқа қилиши, 
уларни ўйлантираётган масалаларни 
ҳал этиш чораларини кўриши зарур. Шу 
боис сиёсий партиялар ўз фаолиятида 
олдига қўйган ва Сайловолди дастур-
ларида устувор вазифа этиб белгилаган 
масалаларга оғишмай риоя қилиши ва 
уларни ҳаётга татбиқ этишга интилиши 
лозим.

Корея Республикаси Миллий ассам-
блеяси спикери Ким Чжин Пё бугунги 
кунда Осиё давлатларида демократик 
ислоҳотлар изчил ва ижобий ривожла-
наётганини мамнуният билан эъти-
роф этди. Бунда, албатта, сиёсий пар-
тияларнинг вазифаси катта эканлиги, 
хусусан, Корея давлатида ҳам демокра-
тияни ривожлантиришда сиёсий пар-
тияларнинг ўрнига эътибор қаратди. 

Шунингдек, конференцияда охирги 
икки йил мобайнида Осиёнинг 6 та дав-
латида президент сайловлари бўлиб ўт-
ганлиги ҳам эътироф этилди. Сайлов-
ларнинг белгиланган талабларга мос 
равишда ўтказилишида, энг асосийси, 
халқнинг иродасини рўёбга чиқаришда 
сиёсий партиялар асосий таянч инс-
титут эканига урғу берилди. Ўзбекис-
тонда бўлиб ўтган президентлик сай-
лови демократик ва умумэътироф этил-
ган тамойилларга тўла мос равишда 
ўтказилганлиги, бунда сиёсий партия-
ларнинг фаоллашгани, улар ўзаро 
рақобатга киришганлиги ислоҳотлар-
нинг натижаси эканлиги ҳам Миллий 
ассамблея  си спикери томонидан эъти-
роф этиб ўтилди. 

Конференцияда “Адолат” СДП Сиё-
сий Кенгаши вакили сифатида қатнаш-
дим ва сўзга чиқдим. Маърузамда Ўз-
бекистонда амалда бўлган кўппартия-
вийлик тизими, сиёсий партияларнинг 
мамлакатни тараққий эттиришдаги 
роли, ички муаммоларни депутатлар 
орқали ҳал этиш жараёнлари, республи-
камизда сиёсий партияларни янада ри-
вожлантириш юзасидан амалга оши-
рилаётган кенг кўламли ислоҳотлар, 
шунингдек, юртимизда инсон манфаат-
ларини ҳимоя қилишга қаратилган «Ин-
сон, жамият, давлат» принципи ва «Ўз-

бекистон ижтимоий давлат» ғояси Пре-
зидентимиз ташаббуси билан жорий 
этилганлиги ва бу ўз ўрнида ижобий на-
тижа бераётганлиги ҳамда барча сиё-
сий партиялар ушбу ислоҳотларни қўл-
лаб-қувватлаётганлиги ҳақида маълу-
мот бердим. 

Янги Озарбайжон партияси бошқа-
рув кенгаши аъзоси, Миллий Мажлис 
аъзоси Рамин Маммадов ўз чиқишида 
Ўзбекис тонда ўтказилган ШҲТ дав-
латлари раҳбарларининг учрашувини 
алоҳида эътироф этиб, унинг юқори да-
ражада, юксак савияда ташкил этил-
ганлиги ва ушбу жараёнда имзоланган 
ҳужжатларнинг аҳамиятини инобатга 
олган ҳолда, Ўзбекистонда айни даврда 
ижобий маънода революцион ўзгариш-
лар кузатилаётганлигига эътибор қа-
ратди.

Сингапур давлатидан иштирок эта-
ётган сиёсий партия вакиллари  Ўзбе-
кистонда сўнгги йиллардаги олиб бо-
рилаётган очиқлик, шаффофликка асос-
ланган ислоҳотлар жараёни иқтисодий 
масалаларда ўзаро дўстлик ва ҳамкор-
лик алоқаларини ривожлантириш учун 
замин яратаётганлигини таъкидлашди. 
Улар эндиликда иқтисодий барқарор 
давлатлар билан ўзаро ҳамкорликни ку-
чайтиришга эътибор қаратаётганликла-
рини, бунда Ўзбекистонни ишончли ҳам-
кор сифатида кўришаётганликларини  
ва келгусида Тошкентга ташриф бую-
риб, бу  ерда иқтисодиёт вазирлиги, қо-
лаверса, инвестиция масалалари билан 
боғлиқ вазирликлар билан тегишли ме-
морандумлар имзолаш, бунда нафақат 
вазирликлар, балки сиёсий партиялар 
билан ҳам иқтисодиётни ривожланти-
риш, экспорт, импорт борасида ҳамкор-
ликни йўлга қўйиш ҳақида фикр билдир-
дилар.

Шунингдек, конференция иштирок-
чилари, Камбоджа ва Танзания давлат-
ларидан қатнашаётган вакиллар ҳам 
Ўзбекис тонда сўнгги йилларда сиёсий 
партияларнинг фаоллиги, уларнинг 
мамлакат ривожланишидаги роли то-
бора ортиб бораётганлиги, шунингдек, 
уларга сиёсий эркинлик яратиб бериш 
борасида муҳим ислоҳотлар амалга оши-
рилаётганлигини алоҳида таъкидлаб 
ўтишди ва шу борада Ўзбекистон ўзаро 
муносабатларни йўлга қўйиш бўйича 
ишончли ва стратегик мамлакатлардан 
бири, дея эътироф этишди.

ICAPP Доимий комиссияси ҳамраиси  
Чунг Ый Ён Ўзбекистонда амалга оши-
рилаётган ислоҳотлар том маънода таҳ-
синга сазоворлигини, айниқса, ташқи 
ва ички сиёсат бир маромда олиб бо-
рилаётганлиги, бунда энг асосий урғу 
давлат ва миллат манфаатларига қара-
тилаётганлигини эътироф этди. Шу би-
лан бирга, келаси йилнинг ёз-куз ойла-
рида ICAPPнинг навбатдаги конферен-
циясини Буюк ипак йўлининг тарихий 
марказларидан бири бўлган Самарқанд 
шаҳрида ўтказишни таклиф қилди.

Конференция доирасидаги тадбир-
ларда Сеул декларацияси қабул қили-
ниб, Осиё мамлакатларида фаолият олиб 
бораётган сиёсий партияларнинг кел-
гусида ҳамкорликда самарали фаолият 
олиб боришига келишиб олинди.

11

КОНСТИТУЦИЯВИЙ КОНСТИТУЦИЯВИЙ 
ИСЛОҐОТЛАРДАИСЛОҐОТЛАРДА

МИЛЛИЙ ВА МИЛЛИЙ ВА 
ХАЛҚАРО ТАЖРИБАХАЛҚАРО ТАЖРИБА

Ўтган ҳафта “Hilton” меҳмонхонасида «Конституциявий ислоҳотларда жамо-
атчилик иштироки: миллий ва халқаро тажриба» мавзусида халқаро конферен-
ция бўлиб ўтди.

НАМАНГАН: Қонунчилик па-
латасидаги «Адолат» СДП фрак-
цияси аъзоси Дилмурод Исмои-
лов Наманган шаҳридаги қатор 
маҳаллаларда бўлди. Дастлабки 
учрашув «Шарқ тонги» МФЙда 
ташкил этилди. Унда «Адолат» 
СДП вилоят кенгаши раисининг 
ўринбосари Ёрқиной Ҳожиматова, 
депутат ёрдамчиси Акмалжон 
Ҳайдаров, партиямиз фаоллари 
иштирок этдилар.

МФЙ раиси Равшанбек Ваҳобжо-
нов учрашувни кириш сўзи билан 
очди. Қонунчилик палатаси депу-
тати Д. Исмоилов парламентнинг 
айни кунлардаги фаолияти ҳақида 
сўзлаб берди. У янгиланаётган Асо-
сий қонун масаласига алоҳида тўх-
талди. Конституция Ўзбекистон-
нинг келажак сари ҳаракатларида 
муҳим ҳуқуқий пойдевор бўлиши 
қайд этилди. 

Мулоқот жараёнида фуқаро-
ларнинг мурожаатлари ҳам тинг-
ланди. Аҳоли томонидан электр 
таъминотини барқарорлаштириш 
тўғрисида фикрлар билдирилди. 
Чунки ҳудуддаги 4- ва 5-Самарқанд 
кўчаларида симёғочлар эскирган. 

Кабеллар ҳам бугунги кун талабига 
жавоб бермайди. Уларни янгилаш 
бўйича мутасаддилар олдига қўйи-
лаётган талаблар эса негадир эъти-
борсиз қолмоқда.

Маҳалла фуқаролари газ таъ-
минотидан ҳам қониқаётганлари 
йўқ. МФЙдаги хонадонларнинг 
саксон фоизи баллондаги «зангори 
олов»дан фойдаланади. Баъзан у 
бир ойга етмасдан тугаб қолади. Ре-
жага мувофиқ эса баллон қирқ беш 

кунда алмаштирилади. Оқибатда 
маълум муддат газдан фойдала-
нишнинг иложи бўлмаяпти.

Депутат бу каби муаммоларга 
барҳам бериш учун маҳаллий ҳо-
кимлик ва тегишли ташкилот-
ларга сўров юборишини айтди. 
Ўйлаймизки, камчиликлар тезда 
бартараф этилади.

Депутат Дилмурод Исмоилов-
нинг Бобораҳим Машраб ҳамда 
Фурқат номли ва «Озод» маҳалла-
ларида фуқаролар билан учрашув-
лари ҳам самарали кечди.

Нурбек АБДУЛЛАЕВ, 
Наманган вилоят кенгаши 

матбуот котиби

ҐАР БИР МУРОЖААТ ҐАР БИР МУРОЖААТ 
ЭЪТИБОРДАН ЧЕТДА ЈОЛМАЙДИЭЪТИБОРДАН ЧЕТДА ЈОЛМАЙДИ

 “Aдoлaт” сoциaл-демoкрaтик пaртияси тoмoнидaн ишлaб чиқи-
либ, aмaлиётгa тaтбиқ этилгaн “Муaммo билaн юзмa-юз” лoйиҳaси 
xaлқ вaкиллaри фaoлиятини йўлгa қўйишдa дaстурилaмaл бўлиб 
xизмaт қилмoқдa.

Xaлқ депутaтлaри Бaxмaл тумaни Кенгaши депутaти Ҳусниддин Мaҳмудoвнинг 
фaoлиятигa нaзaр тaшлaйдигaн бўлсaк, у ушбу лoйиҳa дoирaсидa кўплaб aмaлий 
ишлaрни aмaлгa oшириб, сaйлoвчилaр ишoнчини oқлaётганлигигa гувoҳ бўлaмиз.

Ҳ.Мaҳмудoв тумaндaги ўзи сaйлaнгaн “Шoдлик” мaҳaллa фуқaрoлaр йиғини 
aҳoлисидaн тушгaн мурожаатлaрни нaзoрaтгa oлгaн эди. Кўп ўтмaй депутaт 
тaшaббуси билaн мурожаатларда тилга олинган муaммoлaргa ечим тoпилди.

Xусусaн, мaзкур МФЙдa жoйлaшгaн Қудуқ қишлoғидaги 300 гa яқин xoнaдoнни 
электр энергияси билaн тaъминлoвчи трaнсфoрмaтoр ярoқсиз ҳoлгa келиб қoл-
гaнлиги юзaсидaн қилингaн мурoжaaт aсoсидa депутaт тoмoнидaн тегишли тaш-
килoтлaргa депутaтлик сўрoви юбoрилди. Нaтижaдa ярoқсиз трaнсфoрмaтoр ян-
гисигa aлмaштирилиб, электр энергиясидa рўй берaдигaн узилишлaргa бaрҳaм 
берилди.

Бундан ташқари, “Шoдлик” мaҳaллa фуқaрoлaр йиғинидaги “Пастки қудуқ” 
ва “Боғишамол” кўчaси нечa йилдирки тaъмиртaлaб эди. Кўчаларнинг носоз-
лиги  aвтoмaшинaлaр вa фуқaрoлaрнинг ҳaрaкaтлaнишигa, aйниқсa, тумaндaги 
41-сoнли умумтaълим мaктaби ўқувчилaри учун нoқулaйликлaр юзaгa келaётгaн 
эди. 

Мaзкур мaсaлa ҳaм депутaт эътибoридaн четдa қoлмaди. Мaсъуллaрни вa ҳo-
мийлaрни жaлб қилгaн ҳoлдa “Пастки қудуқ” кўчaсининг 900 метр қисмигa, “Боғи-
шамол” кўчасининг 640 метр қисмига шaғaл ётқизилди. Натижадa фуқaрoлaр дуч 
келaдигaн нoқулaйликлaр бaртaрaф этилди. Ҳoзирдa мaзкур кўчaни aсфaльтлaш 
бўйичa иш oлиб бoрилмoқдa. 

– Aҳoлининг ҳaр бир мурoжaaт вa тaклифини эътибoргa oлиш, мaвжуд муaм-
мoлaрни бaртaрaф этиш бoрaсидa aмaлий ёрдaм кўрсaтиш биз, депутaтлaр-
нинг aсoсий вaзифaмиздир, – дейди xaлқ депутaтлaри Бaxмaл тумaни Кенгaши 
депутaти Ҳ.Мaҳмудoв. – Шундaгинa биз кўзлaгaн нaтижaни қўлгa киритaмиз. 
Қoлaверсa, пaртиямизнинг aҳoли вa кенг жaмoaтчилик oрaсидa мaвқеи янaдa 
oртишигa эришaмиз.

Жиззax вилoят кенгaши мaтбуoт xизмaти

Маълумки, сайловлар мамлакатда амалга оширилаётган сиёсий,  де-
мократик ислоҳотлар, яқин ва олис истиқбол учун белгилаб олина-
диган стратегик тараққиётнинг дастурий вазифаларини амалга оши-
ришда катта аҳамият касб этади. 

Кейинги йилларда республикамизда сайловларнинг очиқ-ошкоралиги ва 
шаффофлиги таъминланди. Юртимиз  фуқаролари  ушбу имкониятлардан тў-
лиқ фойдаланиб, сайловларда  фаол қатнашмоқдалар. 

Янгидан ташкил этилган халқ депутатлари Кўкдала тумани Кенгашига  сай-
лов бўлиб ўтди. Ўзбекистон Республикаси Конституцияси ва Сайлов кодекси 
талабларига мувофиқ равишда бўлиб ўтган сайловда 43 638 нафар сайловчи 
ёки рўйхатга киритилган фуқароларнинг 83 фоизи қатнашди. Очиқ, ошкора ва 
муқобиллик асосида  ўтган  сайловда “Адолат” СДПдан кўрсатилган 5 нафар 
номзод халқ депутатлари Кўкдала тумани Кенгашига депутат этиб сайланди. 

Қашқадарё вилоят кенгаши матбуот хизмати

Кўкдалада  
БЕШ НОМЗОДИМИЗ 

депутат  этиб сайланди

Ҳудудлардан хабарлар

Маҳаллий Кенгаш депутатларининг сайловчилар муаммоларини ҳал эти-
шида маҳалла фуқаролар йиғинлари билан ҳамкорлиги қўл келмоқда. Жумла-
дан, Андижон шаҳридаги “Бунёдкор” МФЙда бўлган шаҳар Кенгаши депутати 
Илҳомжон Абдулазизов ёшлар ҳаёти билан қизиқди. Уларнинг бўш вақтларини 
мазмунли ташкил этиш мақсадида ҳар ойнинг охирги шанба куни маҳаллада 
“Ёшлар куни” деб эълон қилинди. 

– Асосий эътиборни “Ёшлар дафтари”га киритилган ва вақтинча ишсиз йи-
гит-қизларга қаратаяпмиз, – дейди депутат Илҳомжон Абдулазизов. – Уларнинг ки-
чик муаммоси ҳам эътибордан четда қолмайди. Ўтган ойда 6 нафар ёшлар ишга 
жойлаштирилди.  Бу борада бизни шу ҳудуддаги тадбиркорлар қўллаб-қувватла-
моқда.

Партиянинг “Бир адолатчи – юз аёлга ҳимоячи” лойиҳаси доирасида депутат 
томонидан хотин-қизлар билан боғлиқ муаммолар ҳам ўрганилди.

Жумладан, депутат қабулида бўлган Жасмина Жумабоева ижтимоий кўмакка 
муҳтож оила фарзанди. Ўзининг яшаш хонадони йўқлиги сабаб ётоқхонада 
яшайди. МФЙ фаоллари билан ҳамкорликда у ишга жойлаштирилди. Уй-жой би-
лан таъминлаш масаласини депутат ўз назоратига олди.

Шанба —
ёшлар куни

Малоҳатхон МУСАЕВА,
Андижон вилоят кенгаши раиси ўринбосари

“Шoдлик”да 
ўзгаришлар бошландиўзгаришлар бошланди

Бекобод шаҳридаги 
16-мактабда «Адолат» 
СДП Тошкент вилояти 
Бекобод шаҳар кенгаши 
ташаббуси билан «Ин-
тернетдан фойдаланиш 
маданияти» мавзусида 
давра суҳбати ўтказилди.

Тадбирдан сўз олганлар 
Ўзбекистонда 10 миллионга 
яқин юртдошимиз интернет-
нинг фаол фойдаланувчиси 
эканлиги, интернет, айниқса, ёшлар онги ва дунёқарашига кучли таъсир ўтказаётгани, 
шу сабабли улғайиб келаётган ёш авлодни интернетдаги ахборотни тўғри идрок этишга, 
мушоҳада қилишга ўргатиш зарурати пайдо бўлаётганини алоҳида таъкидлашди.

– Бугунги кунда ахборот оламида интернет даври келгани, интернет-телеви-
дение, интернет-радио, электрон почта, онлайн-видео каби кўплаб янги ахборот 
тарқатиш технологиялари тез суратлар билан ривожланиб, уларнинг аудиторияси 
ва таъсир доираси тобора кенгайиб бораётгани ҳақида ортиқча гапиришга зарурат 
йўқ, деб ўйлайман, – деди «Адолат» СДП Бекобод шаҳар кенгаши раиси, халқ 
депутатлари шаҳар Кенгаши депутати Гулзира Шарипова. – Бундай ахбо-
рот воситаларига асосан ёшларнинг жуда катта қизиқиш билан қараши ва улардан кенг 
фойдаланишини ҳисобга оладиган бўлсак, ҳақиқатан ҳам, бу масаланинг нақадар улкан 
аҳамиятга эга эканини англаш қийин эмас. Шундай экан, ёшларга соғлом ахборот муҳи-
тини яратиб, улар маънавий оламининг дахлсизлигини асраш асосий вазифаларимиз-
дан биридир. Зотан, ёшлар маънавиятига дахлдор юмушларда бепарволикка асло йўл 
қўйиб бўлмайди.

Тадбир давомида интернетдан фойдаланиш борасида соҳа мутахассислари ҳамда 
партия фаолларининг таклиф-тавсиялари тингланди.

Тошкент вилоят кенгаши матбуот хизмати

Интернетдан фойдаланиш 
маданиятини биласизми?

11 ҚАШҚАДАРЁ: Олий Мажлис Қонунчилик палатаси депутати Махфират Хушвақтова-
нинг Муборак тумани сайловчилари билан бўлиб ўтган учрашувлари самарали кечди. Депу-
тат фуқароларнинг мурожаатларида кўтарилган масалаларни ўз жойида ҳал этишга эришди.

Тумандаги 17-сонли давлат мактабгача таълим ташкилоти таъмирдан чиқарилиб, 90 на-
фар ўғил-қизларни ўз бағрига олган. Депутат боғчадаги аҳволни ўрганиш жараёнида дав-
лат мактабгача таълим ташкилоти яна 90 нафар болаларни қабул қилишга имконияти бор-
лигини аниқлади. Бироқ боғча тарбиячилари қаттиқ ва юмшоқ жиҳозлар етишмаслиги 
туфайли болаларни боғчага тўла қамраб олишнинг иложи бўлмаётганлигини маълум қи-
лишди. Депутат муаммога туман ҳокимлиги ва мутасадди ташкилотлар ҳамкорлигида 
ечим топди.

Дарвоқе, боғчага тез кунлар ичида зарур жиҳозлар келтирилиб, яна 90 нафар болалар дав-
лат мактабгача таълим ташкилотига қатнай бошлайди. 

* * *

Олий Мажлис Қонунчилик палатаси депутати Абдуғани Умировга таълим муассасала-
ридаги аҳволни ўрганиш жараёнида Нишон тумани халқ таълими бўлими мудири ўринбо-
сари Алишер Давронов “Жануб Машъали” МФЙдаги 1-, “Нурчи” МФЙдаги 20-, “Кўксой” МФЙ-
даги 28-мактаб филиалларининг мустақил фаолият юритишига амалий ёрдам беришини 
сўраб мурожаат қилди. 

Депутат бу масалани ўрганиб,  ҳужжатларни расмийлаштириш пайтида туман молия бў-
лими томонидан камчиликларга йўл қўйилганлигини аниқлади. Шундан сўнг туман молия 
бўлими томонидан ҳужжатлар тегишли тарзда расмийлаштирилди ва Халқ таълими вазир-
лигига тўлиқ ҳолда тақдим этилди. 

«Адолат» СДП Қашқадарё вилоят кенгаши

АНДИЖОН: Олий Мажлис Қонунчилик палатаси депутати 
Мавлуда Адҳамжонова ҳудудлардаги муаммоларни ўрганиш ва 
ечиш баробарида сайловчилар билан мулоқотда бўлди. МФЙ фаол-
лари билан хонадонларга бориб, кексалар ва ижтимоий кўмакка 

муҳтожларга ёрдам кўрсатди. Бундан фуқаролар хурсанд.
Ана шундай эзгу мақсад билан Андижон туманидаги “Гумбаз” МФЙда 

яшовчи Муқаддас Иминова хонадонига борган халқ вакили мазкур хо-
надонда яшовчиларга эътибор ва кўмак зарурлигига гувоҳ бўлди. 
М.Иминованинг саломатлиги яхши эмас, даволаниши керак.

Депутат томонидан бу оилага моддий ёрдам кўрсатилди, оила бека-
сининг саломатлигини тиклаш чоралари кўрилди.

Олий Мажлис Қонунчилик палатаси депутати Олтиной Мамирова 
Жалақудуқ туманида яшовчи кам таъминланган фуқаролар хонадо-
нида бўлди. 

Тумандаги “Дўнгқишлоқ” МФЙда яшовчи фуқаро Оматхон 
Тожибоева нинг  автоҳалокат  натижасида  оёғи  синган,  ёшга  доир  
нафақада.  Кўчаларга чиқиш, сайр қилиш орзусида эди. У билан суҳ-
батлашган О.Мамирова масъул ташкилотлар билан боғланди. Нати-
жада шу куни Оматхонга ногиронлар аравачаси келтирилди. 

З.СОЛИЕВА, Т.АЛИБОЕВА,
Олий Мажлис Қонунчилик  палатаси депутати ёрдамчилари

БУХОРО:  Когон шаҳридаги 2-умумтаълим мактабида Олий Мажлис Қо-
нунчилик палатаси депутати Таваккал  Чориев ҳамда «Адолат» СДП Бу-
хоро вилоят кенгаши ва Когон шаҳар кенгаши ходимлари ҳамкорлигида 
«Депутат ва ёшлар» шиори остида давра суҳбати ташкил этилди. Давра 
суҳбатида халқ депутатлари Когон шаҳар Кенгаши депутати Д. Эрга шева, 
2-умумтаълим мактаби директори Ж.Эсанова иштирок этишди.

Учрашувда депутат Ўзбекистон Республикасининг «Таълим тўғри-
сида»ги қонунининг асосий мақсади таълим соҳасидаги муносабат-
ларни тартибга солиш, ёшларнинг билим олиш имкониятларини янада 
кенгайтиришга хизмат қилиш ҳисобланади. Қонуннинг янги таҳри-
рида таълим ва тарбияга миллий ҳамда умуминсоний қадриятларнинг 
сингдирилганлиги таъкидланди. Шунингдек, умумтаълим мактабла-
рини дарсликлар билан таъминлаш тизимини такомиллаштириш, дар-
сликларнинг замонавий ўқув методик талабларга мослиги тўғрисида 
қабул қилинган қарорлар юзасидан тушунчалар берилди.

И.БОЗОРОВ,
Олий Мажлис Қонунчилик палатаси депутати ёрдамчиси

ХОРАЗМ: Олий Мажлис Қонунчилик па-
латаси депутати Мақсуд Қурбонбоевнинг 
сайловчилар билан учрашуви самарали 
кечди.

Депутат М.Қурбонбоев ва туман ҳокими 
етакчилигидаги фаолларнинг сайловчилар 
билан учрашуви «Мош тўғай» маҳалласида 
жойлашган 24-сон умумтаълим мактабида  
бўлди. Учрашув давомида 24 нафар фуқа-
родан мурожаат келиб тушди ва аксарияти 
жойнинг ўзида ижобий ечим топди.

«Дўстлик» маҳалласида яшовчи Рав-
шан Артиқовнинг ер майдонини қайта-
риб олишда, «Мустақиллик» маҳалласида 
яшовчи Анагул Жуманиёзованинг қизини 
даволатиш учун, «Обод» маҳалласида яшовчи 
Мақсуд Эгамбердиевнинг касалманд турмуш 
ўртоғи ва фарзандини Ҳиндистон давлатида 
даволатишда, «Ватанпарвар» маҳалласида 
яшовчи Рўзигул Аллаберганованинг кредит 
олишида, «Гулғунча» маҳалласида яшовчи 
Халилулло Абдуллаевнинг кўзи ожизлар жа-
миятига ер ажратиш ҳамда офисини ме-
бель билан жиҳозлашда амалий ёрдам сўраб 
қилган мурожаатларига мутасаддиларнинг 
эъти бори қаратилди ва ижроси юзасидан 
масъуллар белгиланди.

М.Қурбонбоевнинг сайловчилар билан 
учрашувлари давомида мамлакатимизда 
олиб борилаётган ислоҳотлар, давлатимиз 
томонидан «Инсон қадри учун!» тамойили 
асосида қабул қилинаётган қарор ва фар-
монларнинг мазмун-моҳияти юзасидан 
мулоқоти ҳам сайловчилар диққат марка-
зидан жой олди.

Депутатнинг янгиариқлик сайловчи-
лар билан учрашувлари ҳамда яккама-якка 
ўтказган мулоқотлари бир қатор муаммо-
ларнинг ижобий ечимини топишга хизмат 
қилди.

Депутат ёрдамчиси Г. Жуманиёзова би-
лан биргаликда тумандаги 6-сон умумтаъ-
лим мактабида бўлиб, мактаб жамоаси би-
лан суҳбатлашди.

Мактаб директори Бектурди Абдуллаев-

нинг айтишича, мактаб 1971 йилда қурилган 
бўлиб, ҳозирги кунда 48 нафар олий маълу-
мотга эга ўқитувчилар фаолият олиб бор-
моқда, мактабда 446 нафар ўқувчи таҳсил 
олмоқда. Мактаб олдидан ўтувчи йўл би-
лан мактаб оралиғидаги масофа қисқа, 40 
метрни ташкил этиб, муаммолар содир бў-
лиши эҳтимолидан безов талик бўлмоқда. 
Шу боис, мактаб атрофини ўраб олишда ама-
лий ёрдам сўраб мурожаат этилди. Шунинг-
дек, мурожаатчининг мактаб олдига ўрна-
тилган тасвирга олувчи ускуна ишламаёт-
гани тўғрисидаги талаби эътиборга олинди 
ва депутатнинг туман ички ишлар бўли-
мига жойнинг ўзида оғзаки қилган муро-
жаатига асосан муаммо тезкор ижобий ҳал 
бўлди.

Шундан сўнг депутат 2022-2026 йил-
ларга мўлжалланган Янги Ўзбекистон-
нинг тараққиёт стратегиясида «Инсон қад-
рини улуғлаш ва фаол маҳалла йили»да 
амалга оширишга оид Давлат дастурининг 
211-банди ижроси юзасидан тумандаги бош-
ланғич синф ўқувчиларини бепул овқат би-
лан таъминлаш даражасини ўрганиш мақ-
садида 3-сон умумий ўрта таълим макта-
бига ташриф буюрди. У ерда умумтаълим 
мактаби ўқувчиларини озиқ-овқат билан 
таъминлаш тизимини жамоатчилик на-
зорати остида ўрганишлар олиб борди ва 
керакли таклиф ва тавсиялари билан ўр-
тоқлашди.

«Эгри солма» маҳалласи аҳолиси томони-
дан интернет тармоғидан фойдаланиш им-
кониятини яратиб бериш юзасидан амалий 
ёрдам сўраб қилган мурожаати ҳам қаноат-
лантирилди.

Бу каби саъй-ҳаракатлар, муаммолар-
нинг узоқ муддатда эмас, балки жойнинг 
ўзида ижобий ечимини топишга эришила-
ётганидан сайловчиларнинг депутатга бўл-
ган ишончи тобора ортиб бормоқда. 

Замира АБДУЛЛАЕВА,
Хоразм вилоят кенгаши матбуот котиби

 “Aдoлaт” СДП Қува туман кенгашида халқ депутатлари туман Кен-
гашидаги партия депутатлик гуруҳи иштирокида «Мансабдор шахс эши-
туви» ўтказилди. Туман ветеринария ва чорвачиликни ривожлантириш 
бўлимининг фаолиятига оид ҳисоботи тингланди ва амалга оширилиши 
лозим бўлган вазифалар белгилаб олинди.

Жумладан, гўштнинг асосий ҳаж-
мини етиштириб берувчи якка тар-
тибдаги уй хўжалигида чорва боқувчи 
аҳолига зарур озуқа захирасини тай-
ёрлаш учун фермер хўжаликлари-
нинг мавсумий экинларидан бўша-
ган ерларни бериш бўйича аҳоли-
нинг имкониятларини ҳисобга олиш, 
ижара нархларининг маъқул ва ен-
гиллаштирилган миқдорини белги-
лаш бўйича тавсиялар берилди.

МФЙлар кесимида чорвани парва-
ришлаш бўйича бўлим мутахассислари 
иштирокида аҳоли билан ўқув йиғин-
лари ташкил этилиши ҳам фаолият са-
марадорлигида муҳим ўрин тутади.

Ветеринар участка мудирларини 
ҳудуд бўйича тез ва сифатли хиз-

мат кўрсатишлари учун велосипед 
билан таъминлаш керак. Қолаверса, 
ветеринария ва чорвачиликни ри-
вожлантириш бўлими қошида хўжа-
лик ҳисобидан ветеринария клиника-
сини ташкил қилиш, ҳайвонларнинг 
идентификация рақамларини ар-
зонлаштириш учун маҳаллий ишлаб 
чиқарувчиларни жалб қилиш галдаги 
вазифалардан биридир.

Эшитув доирасида кўрилган ма-
салаларни халқ депутатлари туман 
Кенгашининг доимий комиссия сида 
10 октябргача кўриб чиқиш ва нав-
батдаги сессиясига киритиш бўйича 
қарорлар қабул қилинди. 

Фарғона вилоят кенгаши 
матбуот хизмати

Моли борга ер керакМоли борга ер керак

Сўнгги вақтларда ҳар икки куннинг бирида таъ-
лим билан боғлиқ у ёки бу муаммога ё кўзинг тушиб 
қолади, ёки ўз кўзинг билан кўриб қоласан, ё эши-
тиб қоласан. Бирига ажаблансанг, бирига “ёқа уш-
лайсан”. Биридан қувонсанг, бошқа хабар дилингни 
хуфтон қилади. “Бирга қараб фикр қил, бирга қараб 
– шукр қил”, деганлари шу бўлса керак-да. 

Йил бошидан буён давлатимиз 
раҳбари томонидан ўтказилаёт-
ган қатор видеоселекторларнинг 
мавзуси ва мазмуни таълим-тар-
бия, ёшлар масаласи билан боғлиқ 
бўлмоқда. Президент таъкидлага-
нидек, таълим соҳасидаги камчи-
ликлар халқ таълими тизимида 
барча ёндошувларимизни тубдан 
қайта кўриб чиқиш, уларни мут-
лақо такомиллаштиришни талаб 
қилади. Шу боис, мактабларнинг 
ҳам ички, ҳам ташқи қиёфасини 
янгилаш, таълим сифатини мут-
лақо янги босқичга олиб чиқиш 
бўйича катта ислоҳотларни бош-
лаш зарур.

Шу ерда қиёфа тушунчасига 
алоҳида тўхталмоқчиман. Мазкур 
тушунча форс ва араб тилларида 
ташқи кўриниш, юз, афт, қадди-қо-
мат, ўзини тутиш, шаклу шамойил, 
рӯй, чеҳра, сиймо, сурат каби маъ-
ноларни билдиради.

Шу ўринда, ўқувчиларнинг 
ташқи кўриниши, қиёфаси бу-
гун кўпчиликни ўйлантираётган, 
баъзи ҳолларда “ВАКОЛАТЛИ 
МУТАСАДДИЛАРНИНГ”  қалтис 
ҳаракатлари натижасида кўпчи-
ликнинг эътирозига сабаб бўла-
ётган мавзу кун тартибидан ўрин 
олаётгани ҳам бежиз эмас.

Ўзбекистон Республикаси Ва-
зирлар Маҳкамасининг 2018 йил 
15 августдаги “Давлат таълим му-
ассасалари ўқувчиларини замо-
навий ягона мактаб формаси би-
лан таъминлаш чора-тадбирлари 
тўғрисида”ги 666-сон қарори би-
лан Низом тасдиқланган бўлиб, 
унга асосан умумтаълим маскан-
ларида ўғил ва қиз болаларнинг 
ташқи кўринишлари бўйича қатор 
талаб лар қўйилган.

Жумладан, ўғил болаларнинг 
сочи 2-3 см узунликда бўлиши ке-
раклиги, пирсинг, татуировка, 
соқол ва сочни ёрқин рангларга 

бўяш мумкин эмаслиги белгилан-
ган. Қизлар учун пирсинг, тату-
ировка, макияж, узун тирноқлар, 
тирноқлар бўёғи, узуклар, 3 смдан 
ортиқ пошнали оёқ кийимлари, 
бир қулоққа бир нечта сирға тақиш 
тақиқланган ва юбка узунлиги тиз-
задан 5-15 см пастда бўлиши кўрса-
тилган.

Ўринли савол туғилади. Бу ҳуж-
жатдан кимнинг хабари бор? Агар 
мактаб маъмурияти айнан шу Ни-
зомнинг 4-бобига эътибор қарат-
ганида ўқувчилар томонидан 
ички тартиб-қоидалари бузил-
ганида огоҳлантириш; кундалик 
дафтарига қайд этиш; тушунти-
риш ишларини олиб бориш учун 
ота-онасини хабардор қилиш; 
фуқароларнинг ўзини ўзи бошқа-
риш органлари ва таълим муасса-
сасидаги йиғилишларда ота-она-
лар иштирокида муҳокама қилиш 
каби чораларни қўллаган, ўзининг 
обрўсини тўкмаган бўлар эди. Ушбу 
Низомда ҳуқуқ-тартибот органла-
рига ҳеч қандай ваколат берилма-
ган бўлса, ички ишлар органлари 
ходимлари қўлларига қайчи олиб 
соч қиртишлаш ваколатини қай-
дан ўзлаштириб олдилар? Ё сочни 
калталашга қайчи, пирсингни 
олишга омбир, татуировкани куй-
диришга зажигалка, макияжни 
ўчиришга нам салфетка, тирноқ 
бўёғини кетказишга ацетон, туф-
лининг пошнаси 3 смдан ошга-
нини арралашга арра каби арсе-
наллар жамланмаси бўйича аниқ 
кўрсатма борми?

АГАР ШУ КАБИ “ҚУ-
РОЛ-АСЛАҲА” БИЛАН ЁШЛАРНИ 
ТЎҒРИ ЙЎЛГА БОШЛАСАК, БИЛИ-
МИНИ ОШИРИБ, ЧИН ИНСОН ҚИ-
ЛИБ ВОЯГА ЕТКАЗА ОЛСАК, ЎЗГА-
ЛАР ҚЎЛИДА “ҚЎҒИРЧОҚ” ЭМАС, 
ЎЗ ЮРТИДА ОДАМ БЎЛИШИГА 
ҲИССА ҚЎШОЛСАК, САФИНГИЗДА 
БЎЛИШГА ТАЙЁРМАН.

Ҳамма гап ўз жойимизда эмас-
лигимизда. “САЛЛАНИ ОЛИБ КЕЛ”, 
деган жойда каллани ҳам қўшиб 
олиб келишимизда. Ахир Прези-
дент айтиб турибди, умуман, ўқи-
тиш методикаси, дарсликлари, 
партадан тортиб биносигача, си-
фатидан бошлаб савиясигача, ўқи-
тувчининг маънавий қиёфасидан 
тортиб ўқувчининг мақсадигача, 
ҳар иккисининг хоҳиш-иродаси-
дан тортиб, ота-оналарнинг жа-
вобгарлигигача тўлиқ қайта кўриб 
чиқамиз. Чунки, булар ўзгармаса 
жамият ўзгармайди.

Демак, яна ўқитувчи дарсни би-
лим беришдан эмас, давоматдан 
бош лайди, директор ўқувчининг 
кўзига қараб эмас, сочи ёки оёғи-
даги пошнани сантиметрлар билан 
ўлчайди. Янада ишонч ҳосил қи-
лиш учун баданидаги суратлардан 
маъно излайди.

Албатта, бу каби “ўз касбига фи-
доийлик” ўқувчилар томонидан 
тан олинмайди. Чунки уларнинг 
ўзлиги, ўзига хослиги, ичидаги ғу-
рурли “мен”и камситилади. Шахси-
ятига тегилади. Уларнинг тилида 
“тиллашадиган” тилмоч, сурати ва 
сийратини бирлаштирадиган “сир-
дош” топилмайди. Лекин айбдор 
топилади. Ота-оналар ёки улар-
нинг ўрнини босувчи шахслар то-
монидан вояга етмаган болаларни 
тарбиялаш ва ўқитиш бўйича 
мажбуриятларини бажармаслик, 
шу жумладан, вояга етмаган шахс 
томонидан маъмурий ҳуқуқбузар-
лик содир этилишига олиб келган 
бўлса, базавий ҳисоблаш миқдори-
нинг бир бараваридан беш барава-
ригача миқдорда жарима солишга 
сабаб бўлади (300 минг сўмдан 1,5 
миллион сўмгача). (Маъмурий жа-
вобгарлик тўғрисидаги кодекс-
нинг 47-моддаси).

Ачинарлиси, юқорида қайд этил-
ган ҳолатларнинг олдини олишга 

қаратилган қатор механизмлар-
нинг қоғозда жорий қилиниб, ҳа-
ётга татбиқ этилмагани кишини 
ўйлантиради.

Хусусан, туман, вилоят ва рес-
публика даражасида Мактаб таъ-
лимини ислоҳ қилиш кенгашлари 
қани? Ахир кенгашлар соҳага оид 
ишларни халқ билан кенгашиб, 
ўқитувчилар, ота-оналар ва мута-
хассисларнинг фикрлари асосида 
ташкил қилиши, ҳар бир янги-
ликни улар билан бамаслаҳат ки-
ритиши лозим эди-ку?

Мактабларда маънавий муҳитни 
тубдан яхшилаш бўйича янги кон-
цепция ишлаб чиқиш вазифаси 
қўйил ганига ҳам сезиларли вақт 
ўтди.

Кўпгина ташаббуслар 
ярим йўлда қолиб кетаёт-
гани учун ҳам овозимиз 
фарзандларимизга етиб бор-
маяпти. Ота-оналар ожиз-
лигини ўқитувчидан қи-
дирса, ўқитувчи жавобгар-
ликни қонундан ахтаради. 
Ҳуқуқ-тартибот органлари 
ўқувчиларни тартибга 
чақириб куч ишлатса, бу 
каби ҳолатларни элга овоза 
қилиш истагидагилар тан-
дир олдида ҳозиру нозир-
лар.

Бир ҳақиқатни унутмас-
лигимиз керак. Гап ҳар би-
римизнинг фарзандимиз 
ҳақида. Унинг инсонийли-
гида ва қандай таълим-тар-
бия олиши ҳақида...

Яна бир гап. Ҳамманинг 
ўз ўлчови ва ўз қаричи бор. 
Бу эса бошқа мавзу.

Гулруҳ АГЗАМОВА,
Олий Мажлис Қонунчилик палатасидаги 
"Адолат" СДП фракцияси аъзоси

Бугунги кунда давлат сиёсатининг асосий 
йўналишларидан бирига айланган коррупцияга қарши 
курашиш борасида Конституцияга бир қанча муҳим 
ўзгартиришлар киритилаётганини алоҳида таъкидлаш жоиз. 
Хусусан, Конституциявий қонун лойиҳаси коррупцияга 
қарши курашнинг институционал асосларини ва унинг 
парламент билан ўзаро муносабатларини белгилаб беради.

Парламентнинг Ўзбекис тон 
Республикасида коррупция  га қарши 
курашиш тўғрисидаги йиллик Мил-
лий маърузани кўриб чиқиш ваколат-
лари ҳам конституциявий даражада 
мус таҳкамланган ҳамда Коррупция-
 га қарши курашиш агентлиги раҳ-
барини тайинлаш тўғрисидаги фар-
монни Сенат томонидан тасдиқлаш 
тартиби белгилаб қўйилган.

Конституциявий қонун лойи-
ҳасида коррупцияга қарши кураш-
нинг энг муҳим омили – очиқликни 
таъминлаш ҳам ўрин олган. Хусу-
сан, ҳар бир инсоннинг глобал ахбо-
рот тармоғига кириш ва ундан бепул 
фойдаланиш ҳуқуқи белгиланган. 
Шу билан бирга, давлат бюджетини 
шакл лантириш ва ижро этиш тар-
тиби очиқлик ва ошкоралик тамо-
йилларига асосланиши, фуқаролар ва 
фуқаролик жамияти институтлари 
томонидан унинг устидан жамоат-
чилик назорати ўрнатилиши назарда 
тутилмоқда.

Конституциявий қонун лойи-
ҳасида коррупцияга қарши кура-
шишда муҳим ўрин тутадиган фуқа-
ролик жамияти институтларининг 
таркиби аниқ белгилаб берилган. 
Бош қача айтганда, маҳаллалар, сиё-
сий партиялар, ҳаракатлар, оммавий 
ахборот воситалари, касаба уюшма-
лари, жамоат фондлари ва фуқаролар-
нинг бошқа жамоат бирлашмалари 
фуқаролик жамиятининг асосини 
ташкил этиши қайд этилган.

Бундан ташқари, амалдаги қонун-

чиликда давлат бюджети устидан 
парламент назоратини амалга оши-
риш тартиби белгилаб берилган. Таҳ-
лиллар парламентнинг бу борадаги 
ваколатлари мукаммал эмаслигини 
кўрсатди. Бу Олий Мажлис ва Ҳисоб 
палатаси ўртасидаги муносабатларда 
ўз ифодасини топмоқда.

Ривожланган хорижий мамлакат-
лар тажрибаси таҳлили шуни кўр-
сатдики, Ҳисоб палатаси парламент-
нинг бюджет назорати бўйича махсус 
ваколатли органи ҳисобланади. Ма-
салан, давлат бюджети ижроси усти-
дан парламент назоратини парла-
мент томонидан тузиладиган махсус 
молия-назорат органлари, хусусан, 
Aвстрия, Германия, Испания ва Фран-
цияда – Ҳисоб палатаси, AҚШда – ҳу-
куматнинг ҳисобот идораси амалга 
оширади. Канада ва Швецияда — Бош 
аудитор идораси, Буюк Британияда — 
Давлат ҳисоби қўмитаси, Бразилия, 
Руминия, Португалия ва Туркияда — 
Ҳисоб суди ушбу вазифани бажаради.

Бундай орган фаолиятини ташкил 
этиш ҳам, албатта, парламент вакола-
тига киради. Парламентнинг Ҳисоб 
палатасини тузиш ваколатлари нор-
малари Aвстрия, Италия, Испания ва 
бош  қа мамлакатларнинг асосий қо-
нунларида белгиланган.

Конституциямизнинг 93-моддасига 
мувофиқ Ўзбекистон Рес публикаси 
Президенти Ҳисоб палатаси раи-
сини тайинлайди ва лавозимидан 
озод қилади. Давлат раҳбари маз-
кур ваколатни Олий Мажлис Се-

нати зиммасига ўтказишни таклиф 
қилди. Бу орқали Ҳисоб палатаси 
давлат бюджетини шакллантириш 
ва ижро этишда парламент назора-
тининг муҳим воситасига айланиши 
таъкид ланди.

Савол туғилади: давлат бюджети 
устидан парламент назоратини 
амалга оширишда Ҳисоб палатаси 
қандай роль ўйнайди?

Қайд этиш жоизки, давлат бюд-
жети устидан парламент назоратини 
амалга оширишда Олий Мажлис Ҳи-
соб палатаси билан ҳамкорлик қи-
лади. Ҳисоб палатасининг фаолияти 
давлат бюджетининг ижроси, давлат 
активлари, пассивларининг ҳолати 
ва фаолияти устидан мунтазам мо-
ниторинг олиб бориш ва назоратни 
таъминлаш, қимматбаҳо металлар ва 
тошлар билан операцияларни амалга 
ошириш, олтин-валюта захирала-
рини бош қариш, бюджет маблағла-
рини жалб этиш, шунингдек, давлат 
бюджети маблағлари ва активла-
рини бошқаришга ва хорижий капи-
тални мамлакат иқтисодиётида са-
марали ишлатиш, давлатнинг ташқи 
қарзини ўз вақтида қайтаришга қара-
тилган.

Олий Мажлис Ҳисоб палатасининг 
хулосаларидан келиб чиқиб, келгуси 
йил учун мамлакат солиқ ва бюджет 
сиёсатининг асосий йўналишлари, 
давлат бюджети ва давлат мақсадли 
жамғармалари бюджетлари тўғри-
сидаги лойиҳаларни киритади. Хо-
рижий мамлакатларда давлат бюд-

жетида Ҳисоб палатаси ва парла-
мент ўртасидаги муносабатларнинг 
тартиби ҳам белгилаб қўйилган. Ма-
салан, Францияда Ҳисоб судининг 
давлат бюджети ҳақидаги йиллик 
ҳисоботи июнь ойи охирида парла-
ментнинг икки палатаси ва ғазначи-
ликка тақдим этилади.

Бу тўғридан-тўғри бюджет 
ижросининг қонунийлигини баҳо-
лаш, бюджетни бошқариш ва парла-
мент томонидан белгиланган мақ-
садларга эришишни баҳолашга қа-
ратилган. Унда давлат бошқарувини 
соддалаштириш учун қонун ва меъ-
ёрий-ҳуқуқий ҳужжатларни тако-
миллаштириш чора-тадбирлари 
тавсия этилади. Ҳисоб палатаси ҳи-
соботни тақдим этишдан олдин дав-
лат бюджетига мувофиқлигини тас-
диқловчи қарор қабул қилиши шарт. 
Хорижий давлатлар қонунларида 
парламент ва Ҳисоб палатаси ҳам 
давлат бюджети устидан парламент 
назорати доирасида ўзаро боғлиқ 
бўлган органлар сифатида қаралади.

Хулоса ўрнида шуни қайд этишни 
истардимки, Ҳисоб палатаси раисини 
тайинлаш ва лавозимидан озод этиш 
Олий Мажлис ваколатига айлангани 
жуда муҳим. Конституциявий қонун 
лойиҳасида Ҳисоб палатаси раисини 
тайинлаш ва лавозимидан озод этиш 
ваколатини Сенатга ўтказиш тўғри-
сидаги норманинг акс эттирили-
шини судья сифатида мақсадга муво-
фиқ деб ҳисоблайман ва қўллаб-қув-
ватлайман.

Суҳроб ЮЛДАШЕВ, 
Тошкент туманлараро маъмурий суди раиси

“Адолат” шарҳи

ШОЯД ШОЯД 
МАСЪУЛЛАРГА МАСЪУЛЛАРГА 
ЕТИБ БОРСА...ЕТИБ БОРСА...

АКС-САДО

Ҳурматли таҳририят ходимлари! 
Ёшим етмишда бўлса ҳам энг севимли машғулотим – газета мутолаа қи-

лиш. Айниқса, “Адолат” газетасининг ҳар бир сонини қолдирмасдан ўқиб бо-
ришга ҳаракат қиламан. Ундаги рукнларнинг ранг-баранглиги менга манзур 
бўлди. Газетада ёритилаётган мақолалар, “Адолат” СДП депутатлари томони-
дан амалга оширилаётган ишлар, олиб борилаётган саъй-ҳаракатлар туфайли 
жойларда кўп йиллар давомида йиғилиб қолган муаммоларнинг ҳал қилина-
ётганлигидан хурсанд бўламан. Одамларнинг оғирини енгил қилиб, моддий 
жиҳатдан қийналиб қолган, кам таъминланган, имконияти чекланган одам-
ларга ёрдам берилаётганлиги катта савоб. 

Газета саҳифаларида эълон 
қилинаётган мақолалар, одам-
ларнинг муаммосини ҳал қилиш 
йўлидаги мухбирларнинг ҳара-
катлари туфайли кўпчиликнинг 
ташвиши арияпти. 

Жумладан, Даврон Аҳмаднинг 
“ЮЗИ ЯЛТИРОҚ, ОРҚАСИ ҚАЛ-
ТИРОҚ УЙ ҲАНГОМАЛАРИ” 
мақоласида айни ҳақиқат ёри-
тилган. Унинг бундай жонкуяр-
лигидан маҳалламизнинг кек-
са-ёш, барча аҳолиси хурсанд. 
Даврон Аҳмад ва у каби фидоий 
журналистларнинг барчасини 
дуо қиламиз, шу билан бирга, 
кексалар номидан ўз миннат-
дорлигимни билдираман. 

Мақолада ёритилган салбий ҳолатлар шояд масъул шахсларга етиб борса ва 
уларни бартараф этишса, деган умиддамиз.

Фарҳод МИРЗАЕВ,
Тошкент шаҳар, Олмазор тумани, “Мойариқ” маҳалласи, 

“Фусункор” кўчаси, 3-уй.

Газетанинг мазкур йил-
нинг 5 август кунги 29-со-
нида чоп этилган  “ЮЗИ ЯЛ-
ТИРОҚ, ОРҚАСИ ҚАЛТИРОҚ 
УЙ ҲАНГОМАЛАРИ”, 30-сони-
даги “СЎҚОҚДА НИМА ГАП-
ЛАР?” сарлавҳали танқидий 
мақолалар бизни ҳам мулоҳа-
зага чорлади. Мустақиллик ту-
файли мамлакатимизда катта 
бунёдкорлик, ободонлашти-
риш ишлари олиб борилаёт-
ган бир пайтда наҳотки пой-
тахтимиз яқинидаги, Паркент туманининг “Сўқоқ” қиш лоғидаги “Чашма” бу-
лоғи атрофи қаровсизликдан ташландиқ ҳолга келган бўлса?  Мақолада баён 
этилган бу ҳолатга мутасадди раҳбарлар нега газета орқали жавоб бериш-
маяпти? Бу масъулиятсизлик ортида кадр танлашда таниш-билишчилик ёки 
соҳа мутахассисларининг етишмаслиги ётади. Нима бўлганда ҳам бундай 
лоқайдликни кечириб бўлмайди. 

Биз истиқомат қилаётган маҳаллада ҳам камчиликлар талайгина. Бизни 
бир савол қизиқтиради: нега маҳалладаги муаммоларни бартараф қилиш 
учун шу маҳалла фуқаролари ҳокимият  ёки бошқа масъул ташкилотлар эши-
гида навбатда туриб, раҳбарларнинг ваъдасига вафо қилишларини ойлаб ин-
тиқлик билан кутишлари керак? Ишонч билан сайлаб қўйган депутатлари-
миз, сектор раҳбарлари – халқнинг ишонган вакиллари эмасми? Афсуски, 
улар ҳатто қайси маҳалла аҳлида қандай ҳал этилмаган муаммо, тўғрила-
ниши керак бўлган камчиликлар борлигини билишмайди ҳам. Қани эди таж-
рибали журналистлар биз яшаётган “Қўштут” ва “Ҳофиз Кўҳакий” маҳалла-
ларига ҳам келишса, бизларни қийнаётган  муаммоларни ўз кўзлари билан 
кўришса, Олмазор туманининг баъзи бир мутасаддилари ўз вазифаларига 
қанчалик совуққонлик ва эъти борсизлик билан қарашаётганлигининг гувоҳи 
бўлишар эди. Илтимосимизни ерда қолдирмассизлар, деган умидда мактуб 
йўлловчилар:

 Олмазор туманининг “Қўштут” ва “Ҳофиз Кўҳакий” маҳаллаларининг бир гу-
руҳ фуқаролари номидан:

 Т. ТЎХТАЕВ, И.НАБИЕВ, А. ЗУХУРОВ... (жами 10 имзо)

Соғлиғи ёмонлашган ходим вақтинча меҳнатга лаёқатсизлик варақасини иш берувчига 
топшириб, ўзи даволанишга ётиши лозим.

“Давлат ижтимоий суғуртаси бўйича нафақалар тайинлаш ва тўлаш тартиби тўғриси-
да”ги низомнинг 9-бандига кўра вақтинча меҳнатга қобилиятсизлик нафақаси қуйидаги 
ҳолларда берилади:

а) вақтинча меҳнат қобилиятини йўқотиш билан боғлиқ касалликда (шикастланишда);
б) санаторий-курортларда даволанганда;
в) касалланган оила аъзосини парваришлаш зарур бўлганда;
г) карантинда;
д) сил ёки касб касаллиги туфайли вақтинча бошқа ишга ўтказилганда;
э) меҳнат қобилиятини тиклаш ёки ясама аъзо (протез) қўйдириш учун реабилита-

ция муассасаларига ётқизилганда.
Низомнинг 10-бандига мувофиқ вақтинча меҳнатга қобилиятсизлик нафақасини 

тайинлаш учун фақат белгиланган тартибда берилган вақтинча меҳнатга лаёқатсизлик 
варақаси (касаллик варақаси) асос бўлади.

Ёдда тутинг! Меҳнат кодекси 177-моддасига кўра, иш берувчи ходимдан унинг меҳнат 
вазифалари доирасига кирмайдиган ишларни бажаришни, қонунга хилоф ёки ходим ва 
бошқа шахсларнинг ҳаёти ва соғлиғи учун хавф туғдирувчи, уларнинг шаъни ва қадр-қим-
матини камситувчи ҳаракатлар қилишни талаб этишга ҳақли эмас.

Шунга кўра, ушбу вазиятда иш берувчи соғлиғи ёмонлашган ходимни ўз ишларини ту-
гатгандан кейин даволанишга кетиш ёки даволаниш даврида ҳам ўз меҳнат фаолиятини 
давом эттириш учун мажбурлашга ҳаққи йўқ.

Эътибор беринг! Бундай вазиятларда иш берувчига нисбатан Маъмурий жавобгарлик 
тўғрисидаги кодекснинг 49-моддаси билан, яъни мансабдор шахс томонидан меҳнат ва 
меҳнатни муҳофаза қилиш тўғрисидаги қонун ҳужжатларини бузиш – базавий ҳисоблаш миқ-
дорининг беш бараваридан ўн бараваригача миқдорда жарима солишга сабаб бўлади. 

Бундан ташқари, соғлиғи ёмонлашган ходим даволаниш учун вақтинчалик меҳнатга қо-
билиятсизлик таътилига чиққан даврда иш берувчи томонидан вақтинча меҳнатга қоби-
лиятсизлик нафақасини тўламаслик ёки белгиланган миқдорлардан кам тўлаш ҳолатлари 
ҳам учраб туради. Бундай ҳолат Маъмурий жавобгарлик тўғрисидаги кодекснинг 493-мод-
дасига асосан иш берувчига нисбатан базавий ҳисоблаш миқдорининг ўн бараваридан ўн 
беш бараваригача миқдорда жарима солишга сабаб бўлади.

Хулоса қиладиган бўлсак, бу вазиятда ходим ўз ҳуқуқларини ҳимоя қилишни сўраб 
Аҳоли бандлигига кўмаклашиш маркази ҳузуридаги давлат меҳнат ҳуқуқи инспектори ёки 
тегишли тумандаги адлия бўлимига ариза билан мурожаат қилиши лозим.

“Адолат” маслаҳат беради

Ишга мажбурий жалб қилинган 
бемор ходимни 

КИМ ҲИМОЯ ҚИЛАДИ?
Мақсуд МУСТАФОЕВ,
“Адолат” миллий ҳуқуқий ахборот маркази мутахассиси

ЁКИ ЯНА “САЛЛА БИЛАН КАЛЛАНИНГ” ЎРНИ АЛМАШДИМИ?

Очиғини айтганда

¤ЗБОШИМЧАЛИКМИ¤ЗБОШИМЧАЛИКМИ

Газетанинг 2022 йил 30 сентябрда чоп этилган сон номери 38 деб тузатилсин.

Шиддат билан ўтиб бораётган му-
раккаб давримизда илм-фан тараққий 
топиб, кўп лаб ютуқларга эришяпмиз. 
Юртимизда жуда катта ислоҳотларнинг 
гувоҳи бўлиб турибмиз. Хусусан, диний 
соҳадаги ислоҳотларни гапириб, унинг 
шукронасини адо этишга ожизмиз. Қан-
ча-қанча орзуларимиз амалга ошмоқда. 
Дин, виж дон, эътиқод, қолаверса, сўз эр-
кинлиги каби ибораларни бугун бемалол 
ҳаётга тат биқ қиляпмиз. 

Аммо, таассуфки, шунинг баробарида 
кейинги пайтларда дилни хира қиладиган 
фойдасиз тортишув ва низолар ҳам авж 
олмоқда. Бу каби тортишувлар инсонни 
фойдали илм олишдан узоқлаштириб, 
умрини беҳуда ўтказишга сабаб бўлади. 

ИЛМ АҐЛИГА ИЛМ АҐЛИГА 
МУРОЖААТМУРОЖААТ

Нуриддин домла ХОЛИҚНАЗАРОВ, 
Ўзбекистон мусулмонлари идораси раиси, муфтий

* * *
Биз яхши биламиз: янгилик ҳеч нарса йўқ 

жойдан пайдо бўлмайди, ўз-ўзидан дунёга 
келмайди. Бунинг учун яшаб ўтган умринг йўл-
ларидаги энг яхши хислатларни қалбингда 
асрамоғинг ва уларни ҳаётга тат биқ этмоғинг 
керак. Бу борада бизнинг энг ашаддий душма-
нимиз ёлғон, риё, тилёғламалик, ишончли дўст-
ларимиз эса ҳалоллик, холислик, ҳақиқат деб 
ўйлайман.

Ҳақиқатнинг катта ёки кичиги, яхши ёки 
ёмони бўлмайди. Ҳар қанақаси ҳам ҳақиқатдир. 
Ҳа, у аччиқ, бешафқат бўлиши, кимнидир хафа 
қилиши, ҳатто ҳаётини ағдар-тўнтар қилиб юбо-
риши мумкин. Нима бўлганда ҳам уни ҳеч нарса 
билан ўзгартириб ёки кимгадир мослаш учун 
асал қўшиб ширин қилиб бўлмайди. Уни ёлғон-
лар билан қанчалик қўшиб-чатманг, биров учун 
бичиб-тўқиманг, ҳақиқат барибир ўзини намоён 
қилиб тураверади. Бизнинг маънавий бойлиги-
миз ҳам ана шундадир.

* * *
Чиройли сўзлардан уй қуриб бўлмайди, гў-

зал гаплар билан ўчоқдаги оловни ёқиш мумкин 
эмас. Лекин биз муваффақиятли амалга ошири-
лиши мумкин бўлган кўп ишларни ҳам ажойиб 
сўзлар издиҳомига кўмиб ташлашга устамиз.

Ишларимизнинг аксарияти хўжакўрсинга 
бўлади. Айтайлик, урф-одатларимиз ва 
одоб-ахлоқимиз ҳақида қанчалар мақтаниб га-
пирамиз. Ҳақиқатан, булар ҳар бир халқнинг 
маънавий ҳаётини ниҳоятда бойи тиш қудра-
тига эга. Бунинг учун фақат булар тўғрисида 
кам сафсата сотиб, уларни ҳаётга кўпроқ тат-
биқ этишимиз лозим...

Биз ҳозирги ҳолатимизда пешматни кийиб 
кўрмасдан, ҳатто нималигини билмасдан унинг 
турфа хислатларини мақтаётган одамга мен-
гзамаймизми? Шу сабабли бугунги кунда 
урф-одатлар миллий ўзига хосликни фақат 
ташқи жиҳатдан намоён қилувчи белгига айла-
ниб қолмоқда, яъни улар мазмунига ҳамоҳанг 
бўлмаган шаклга ўхшайди.

* * *
Меҳмондорчилик биз учун юксак санъат эди. 

Бир пайтлар меҳмон билан суҳбатдош бўлмоқ 
ғоят қувонч ҳисобланарди. Нималар кўргани, 
нималар эшитгани, нималардан ҳайратга туш-
ганию қувонгани, нималардан хафа бўлгани – 
меҳмон ва мезбон бир-бири билан маслаҳат-
лашар, фикр олишар, ҳаётий тажрибаларини 
баҳам кўришар эди.

Меҳмон учун энг яхши дастурхон тузаларди. 
Агар уйда ҳар қанча егулик бўлса ҳам меҳмон 
ҳурмати учун, у қачон ташриф буюришидан 
қатъи назар, янгилари ҳозирланарди. Меҳмон 
ҳар бир хонадон учун ардоқли ва азиз эди.

Ҳозир ҳам шундай. Деярли ҳеч нима ўз-
гармаган. Лекин аввалги самимийлик ва 
диққат-эътибор сусайгандек.

Ҳозир ҳам меҳмон келса, катталарни кута-
миз дейишади. Лекин эндиликда ким катта? 
Авваллари катта деб дунё кўрган, кўп элларда 
бўлган, кўп дарёларни сузиб ўтган, кўп юлдуз 
кўрган одамлар ҳисобланарди. Эндиликда эса 
катталик мансабига қараб белгиланмоқда, ман-
сабга сиғиниш юзага келди...

* * *
Мен аварман, шундай туғилдим ва шундай 

бўлиб қоламан, бошқача бўлишим мумкин ҳам 
эмас. Кўз очиб кўрганим биринчи одамлар ҳам 
аварлар эди. Илк бор эшитганим сўз ҳам аварча 
бўлди. Бешигим тепасида онам айтган даст-
лабки қўшиқ ҳам аварча алла эди. Шу тариқа 
авар тили менинг она тилимга айланди. Мен 
учун, нафақат мен учун, балқи бутун авар халқи 
учун энг қимматбаҳо нарса ана шудир.

Аварликлар кўп эмас, ҳаммаси бўлиб уч юз 
минг кишидан ошиқ. Лекин шунинг ўзи ҳам кам 
эмас. Доғистонда шундай шоирлар борки, улар 
шеър ёзадиган тилда бор-йўғи икки минг одам 
гаплашишади, холос.

Давлат чегаралари одамларни ўзаро айи-
ради, орадан ўтган йиллар эса уларни бир-би-
ридан янада узоқлаштиради. Чегаралар ўзга-
риши, номигагина сақланиб қолиши, ҳатто йўқ 
бўлиши мумкин. Бироқ тил халққа абадий бери-
лади, уни ўзгартириб ҳам, йўқ қилиб ҳам бўл-
майди. Шоирлар эса ана шу ажратилганлар-
нинг, бир-биридан узоқлаштирилганларнинг 
ҳаммасини бирлаштиришга хизмат қилади.

* * *
Қўшиқ ва эртак мен учун бирдай қадрли. 

Улар бир ипга тузилган, турфа рангдаги марва-
рид доналарига ўхшайди. Ипни узсангиз, бу гў-
заллик барҳам топади.

Айтишларича, афсонавий қаҳрамон Шомил-
нинг ёш ўғли Жамолиддинни руслар қўлга ту-
шириб, гаров тариқасида сақлаганлар. У йи-
гирма йилдан кейин Оқ пошшонинг “марҳамати” 
туфайли она юрти Доғис тонга қайтарилган. 
Бироқ бу пайтда ёш йигитча ҳамма нарсани 

– динини, она тилини, Доғистонни, унинг ўзига 
хос урф-одатларини ҳам унутган. Оқ пошшо зо-
бити кийимини кийган бу тоғлиқ Ватанида ҳеч 
нарсани эслай олмаган. Ўз юртидан четда воя-
 га етган Жамолиддин яна Петербургга кетишга 
интилган. Шунда онаси унга аварлар ҳақидаги у 
бешикдалик пайтида эшитган қўшиқларни қайта 
куйлаган. Натижада унинг қалбида тоғликларга 
хос ғурур уйғонган. У жондан азиз уйини, 
кўкка бўй чўзган виқорли тоғларни, ярасидан 
қон силқиб турган овулини – бир сўз билан айт-
ганда, Ватанини эслаган. Шундан кейин йигитча 
елкасидаги бошқалар кийдирган шинелни ечиб, 
тоғлиқларнинг черкаскасини кийган, ўз юртини 
озод қилиш учун курашишга отасидан ханжар 
сўраб олган. Оналар қўшиғи – юрт ҳақидаги 
мангулик қўшиқ – у ҳар қандай одамни Ватанга 
қайтаради.

* * *
Мен дунёда барча сирлар очилишини, улар-

нинг сирлилиги йўқ бўладиган кунлар тезроқ 
етиб келишини истайман. Ахир шоирлик одам-
ларга узоқ вақтларгача улар билмай, идрок 
қилмай келган сирларни очиб бериш дегани 
эмасми? Мен шоирман ва бу оламга келган 
эканман худди куёв келин юзидан уни бошқа-
лардан яшириб турган пардани кўтарган син-
гари вақт ва борлиқ устидан сирлар ниқобини 
суриб ташлашни хоҳлайман. Тўйда келинлик 
пардасини кўтармоққа фақат куёвнинггина ҳақи 
бор, шундан кейин бошқалар келин қиёфасини 
кўришга мушарраф бўладилар. Ҳаётда эса бу 
ишларни қилмоққа фақат шоиргина қодирки, на-
тижада одамлар бор ҳақиқатни англайдилар, 
улар ёвуз кучларга қарши турувчи дунёвий гў-
заллик ва инсоний самимият борлигини нега 
илгари англамаганидан ҳайратга тушадилар.

Аллоҳ, сендан ўтинчим шуки, мен шоир си-
фатида очган сирларни қайтадан ёпмагин...

* * *
Илгари мен шундай ўйлардим: ер юзида 

шоирлар жуда кам. Эҳтимол, шоирларга оддий 
одамлар орасида яшаш ниҳоятда зерикарли 
бўлса керак. Чунки ҳар бир одамнинг ҳаётда ўз 
қизиқиши бор – улар дўстлари ёки қўшнилари 
билан иш, хотинлар, ойлик, дам олиш куни, 
туғилган уйи, балиқ ови, кино, касалликлар... 
ҳақида бемалол гаплаша оладилар. Албатта, 
шоир ҳам шу нарсалар тўғрисида одамлар би-
лан ҳамсуҳбат бўлиши мумкин. Лекин ким унинг 
дунёни нозик ҳиссий англаш жараёни ва шеъри-
ятини тушуниб, дардлаша оларди?

Кейин мен дунёда шоир бўлмаган одам йўқ 
эканлигини англаб етдим. Ҳар бир одам қал-
бида оз бўлсада шоирлик идроки бор экан. 
Бош қачароқ айтганда, ҳар қандай шароитда 
шеърият ҳар бир одам қалбига меҳмон бўлиб 
келаркан.

Халқимизнинг қўшиққа бўлган оташин эҳти-
ром тўйғуси болаларга бўлган муҳаб бати син-
гари табиий ва тушунарлидир. Ҳа, ҳаммамиз 
шоирлармиз. Бизларнинг орамиздаги фарқ 
фақат шундан иборатки, баъзиларимиз шеър-
лар ёзамиз, чунки ёзишни яхши биламиз. Ай-
римлар ҳам шеърлар битади, чунки улар ўз на-
зарларида шеър ёзишни яхши биламиз, деб 
ўйлашади. Учинчи бирлари эса умуман шеър 
ёзмайди. Эҳтимол, мана шу, учинчи бировлар 
ҳақиқий шоирлардир?

* * *
Мен бу заминда кўп ҳаёт кечирдим. Бу очун-

нинг жуда кўп йўлларини кўрдим ва уларда ке-
зиб чиқдим. Оламда бир неча минглаб одамлар 
билан учрашдим. Таассуротларим тоғ дарёси 
сел келган пайтда ёки қор кўчган вақтда тў-
либ-тошиб қирғоқларини емиргани сингари қал-
бимга сиғмас даражада беқиёс. Хўш, буларнинг 
ҳаммасини қандай қилиб бирлаштирар экан-
ман? Бу иш бир асар бағрида ғоят кенг ва чуқур  
ўзанли дарё қазишдай гап. Айни пайт  да, бу ол-
димдаги вазифанинг ярми, холос. Асосий иш 
– тоғдаги барча ирмоқларни дарё бағрига бир-
лаштириш ва улар сувини асосий ўзан бўйича 
оқизиш. Буни қандай амалга ошираман? Бунинг 
учун ҳаёт сабоқларидан бошқа яна қандай илм 
зарур?

Адабиёт назариясими? Ахир шеър ёзиш ўр-
нига уни қандай ёзиш тўғрисида кўпроқ ўйлаб 
ўтириб бўладими?

Шуни айтишим керакки, мен учун севимли 
бўлган адабий мактаблар ва оқимлар йўқ. Мен 
учун ардоқли бўлган адиблар, санъаткорлар, ўз 
ишининг усталари бор, холос! Улар асарлари, 
ишлари мен учун ҳамиша ибрат!

* * *
Ҳозир Доғистонда ёшлар миллий кийимла-

римизни кийишмайди. Улар худди Мос ква, Тби-
лиси, Тошкент, Душанба, Минскдагилар каби 
шимда, костюмда, бўйинбоғ тақиладиган кўй-
лакларда, хориждан келтирилган ҳар хил енгил 
спорт кийимларида юришади.

Эндиликда миллий кийимларимизни фақат 

ашула ва рақс ансамблларидагина кийишади. 
Миллий кийимдаги одамни баъзида тўйларда 
учратиш мумкин. Баъзан агар бирор киши 
доғис тончасига кийинмоқчи бўлса, у бу кийим-
ларни, албатта дўстларидан, танишларидан 
олади. Чунки ўзиники йўқ. Бир сўз билан айт-
ганда, миллий кийимлар бутунлай йўқолди де-
маймизу йўқолиб бормоқда.

Бу ерда гап фақат миллий кийимимиздагина 
эмас, баъзи бир шоирларимизнинг шеърларида 
ҳам миллий шакл йўқолиб бормоқда, ҳатто улар 
шу билан фахрланадилар.

Мен ҳам оврўпача костюм-шимда юраман, 
отамнинг черкаскасини кияётганим йўқ. Бироқ 
шеърларимга ўз қиёфасига эга бўлмаган кос-
тюм кийдирмоқчи эмасман.. Мен шеърларим 
ўзимизча “Доғистонча, миллий шаклда бўли-
шини истайман!”

* * *
Хонликлардан бирида кўп шоирлар яшаган 

экан. Улар овулларни кезиб, ўз юртларини куй-
лашган, шеърларини айтишган. Улардан ким-
дир ғижжак чалган, кимдир доира чертган, ким-
дир сурнай, кимдир най... Хон ўз ишларидан ёки 
хотинларидан бўш вақтда шоирларнинг шеър-
ларини эшитишни яхши кўрар экан.

Кунларнинг бирида у ўзининг бераҳмлиги, 
адолатсизлиги, очкўзлиги ҳақида айтилаётган 
шеърни эшитиб қолибди. Хон ғазабга минибди. 
У бундай ҳақоратомуз шеър тўқиган шоирни то-
пиб, саройга келтиришни буюрибди.

Шеър эгасини қанча излашмасин, топиша 
олмабди. Шунда вазир ва навкарлар хондан 
барча шоирларни тўплаб келтириш тўғрисида 
буйруқ олибди. Хоннинг лашкарлари қутирган 
ит каби овулларда, йўлларда, тоғ сўқмоқлари 
ва хилват жойларда изғишибди. Улар ким шеър 
тўқиган бўлса, ҳаммасини топиб олиб келиб, 
зиндонга қамашибди. Эрталаб хон банди қилин-
ган шоирлар олдига борибди ва шундай дебди:

– Қани, энди ҳар ким менга ўзининг биттадан 
янги шеърини айтсин!

Шоирлар навбатма-навбат чиқиб куйлаб, 
хонни улуғлабди, уни энг ақлли, донишманд, 
тадбиркор, шерюрак, меҳрибон дея мақтабди, 
хотинларини гўзал деб мадҳ этибди, хонликни 
эса қудратли, шон-шавкатли, улуғвор мамла-
кат дея олқишлабди. Улар яна ер юзида бундай 
буюк ва улуғ хонни бошқа кўрмаганлигини ай-
тишибди.

Хон бундай шеър битган шоирларни би-
рин-кетин бандиликдан озод қилаверибди. 
Ниҳоят, зиндонда шеър айтмаган учта шоир қо-
либди. Улар яна зиндонбанд қилинибди. Ора-
дан анча вақт ўтибди. Кўпчилик бу асир шоир-
ларни хон унутди, деб ўйлашибди.

Бироқ уч ой ўтгандан кейин хон яна банди-
лар олдига келиб дебди:

– Хўш, қани энди сенлар ҳар биринг тўқиган 
шеърларингни айт-чи?

Шунда учтадан биттаси шу заҳотиёқ куйлаб, 
хонни улуғлабди, уни энг ақлли, донишманд, 
тадбиркор, шерюрак, меҳрибон дея мақтабди, 
хотинларини гўзал дея мадҳ этибди, хонликни 
эса қудратли, шон-шавкатли, улуғвор мамлакат 
дея олқишлабди. У яна ер юзида бундай буюк 
ва улуғ хонни бошқа кўрмаганлигини айтибди.

Бу шоирни ҳам озод қилишибди. Шеър ай-
тишни истамаган иккитасини эса аввалдан май-
донда тайёрланган гулхан ёнига олиб бори-
шибди.

– Ҳозир агар шеър айтмасанг, иккаланг ҳам 
оловга ташланасанлар. Мен сенлардан охирги 
марта сўраётибман, шеърларингни айтасан-
ми-йўқми? – дебди хон.

Шунда икковидан бири ўзини тутиб турол-
мабди, шу заҳоти куйлаб, хонни улуғлабди, уни 
энг ақлли, донишмандкор, шерюрак, меҳри-
бон дея мақтабди, хотинларини гўзал дея мадҳ 
этибди, хонликни эса қудратли, шон-шавкатли, 
улуғвор мамлакат дея олқишлабди. У яна ер 
юзида бундай буюк ва улуғ хонни бошқа кўрма-
ганлигини айтибди.

Бу шоирни ҳам бандиликдан бўшатишибди. 
Энди шеър айтишни истамаган, бўйин эгмаган, 
ўлимдан қўрқмаган охирги биттаси қолибди.

– Уни ёғочга боғланглар ва оловни ёқинг лар, 
– деб буюрибди хон.

Шунда ёғочга боғланган шоир бирдан ўзи-
нинг аввалги, хоннинг бераҳмлиги, адолатсиз 
эканлиги, очкўзлиги ҳақидаги шеърини баралла 
айтибди.

– Унинг қўл-оёғини ечинглар, дарров олов-
дан қутқариб олинглар! Мен мамлакатимдаги 
ягона ҳақиқий шоирдан ажралишни истамай-
ман,  – деб буюрибди хон...

Ҳа, дунёнинг бирор нуқтасида бундай ақлли, 
донишманд хон топилармикан? Нафақат хон, 
бундай ҳақиқий шоир ҳам ниҳоятда кам...

Камол МАТЁҚУБОВ 
таржимаси

Дўстлик минтақалари

ВАТАН ҐАЈИДА ВАТАН ҐАЈИДА 
МАНГУ Ј¤ШИЈМАНГУ Ј¤ШИЈ

Шарқ халқлари қадим-қадимдан ёши улуғ, донишманд 
инсонларни, халқ орасида ҳурматли, эъти борли киши-
ларни эъзозлаб оқсоқол деб аташган. ХХ асрнинг ана 
шундай оқсоқолларидан бири, улуғ шоир, етук жамоат 
арбоби Расул Ҳамзатов эди.

Расул Ҳамзатов Кавказ ўлкаси ҳисобланган Доғис-
тонда ХХ асрнинг бошларида таниқли шоир Ҳамзат 
Цадаса оиласида таваллуд топди. Бу тоғли ўлкада ун-
гача ҳам донишманд оқсоқоллар умргузаронлик қил-
ган, ушбу юрт шаънини улуғлаган бўлсалар ҳам, лекин 
авар халқининг номи шоир асарлари орқали дунёга янада 
кенг роқ танилди. Унинг "Тоғ қўшиғи", “Менинг қалбим 
тоғларда”, “Тоғ қизи”, “Юксак юлдузлар”, “Тоғлиқлар-
нинг ватани”, “Овулдан хат”, “Туғилган куним” каби 
шеърий китобларида, “Доғистоним” асарида, бадиий 
публицистик мақолалари, эсселарида бош мавзу — Ва-
тан, халқ, она тили, миллий қадриятлар улуғланди. 
Адабиётнинг бош ва мангу мавзулари донишманд шоир-
нинг асарларида янги қирралари билан бўй кўрсатди.

Расул Ҳамзатов ўзбек ижодкорлари Зулфия, Асқад 
Мухтор, Шуҳрат, Одил Ёқубов, Шукрулло, Туроб Тўла, Эркин Воҳидов, Абдулла Орипов ва бошқалар билан яқин дўст, ижодий 
ҳамкор, ҳаммаслак эди. Унинг асарларининг аксарияти ўзбек тилига ўгирилган. Шоир асарларида авар халқининг ҳаёти, тақ-
дири, тарихи ҳақида сўз юритса ҳам, уларда барча халқларга хос умумбашарий туйғулар уфуриб туради. Шунинг учун унинг 
асарларини ўқиган ҳар бир китобхон қалбида ўз халқига хос қадр-қимматлар ҳам намоён бўлди.

Газетамизда янги очилган “Дўстлик минтақалари” рукни остида улуғ шоирнинг қалбидан кечган фикрларни, қатра-
ларни эътиборингизга ҳавола қилиш орқали унинг хотирасини ёдга олишни истадик.

ПS. Мурожаат қисқартириб берилмоқда.

Бугуннинг гапи

РАСУЛ ҲАМЗАТОВРАСУЛ ҲАМЗАТОВ

Ижтимоий тармоқларни кўринг: диний мавзу-
ларда тортишув ва мунозалар кўпайиб кетди. Бу эса 
одамлар орасида турли тушунмовчикларга сабаб 
бўлмоқда. Баъзи аҳли илмларнинг воқеликка қара-
май, турли гапларни айтиш лари ҳам тортишув ва 
муҳокамаларни келтириб чиқармоқда. Бу ҳам фит-
нага сабаб бўлмоқда. Яна устоз кўрмасдан, ҳали ди-
ний илмларни яхши ўзлаштирмай дин номидан 
гапираётганлар ҳам учраб турибди. Улар умуман 
воқеликни тушунмасдан, ҳар хил “фатво”ларни айта-
ётганлари жуда катта фитналарни келтириб чиқар-
моқда. Уларнинг бу гап-сўзларидан кейин жуда кўп-
чилик онгида динга, хусусан, аҳли илмларга нисба-
тан салбий фикрлар пайдо бўлмоқда. 

Азизлар, дин тортишув, мунозара, ҳақорат, кам-
ситиш, биридан бирини устун қўйиш учун нозил 
бўлмаган. Пайғамбаримиз соллаллоҳу алайҳи ва-
саллам: “Дин – насиҳатдир!” деганлар. Ана шу қои-
дага мувофиқ, биз муомаламизга жуда ҳам эҳтиёт 
бўлишимиз керак. 

Насиҳат юмшоқлик ва мулойимлик билан олиб 
борилади, азизлар. Пайғамбаримиз соллаллоҳу 
алайҳи васаллам ҳеч қачон дағал, қўпол, ҳақорат 
қилувчи зот бўлмаганлар. Минг афсуски, Аллоҳ 
номидан, Пайғамбаримиз соллаллоҳу алайҳи ва-
саллам номларидан гапириб ҳақорат ва фаҳш сўз-
ларни ишлатиб даъват қилаётганларни ҳам эши-
тиб қоляпмиз. 

Одамларга динни тўғри тушунтириш ва уларни 
яхшиликка даъват этиш ўтган улуғ пайғамбарлар-
нинг суннати ҳисобланади. Даъват ҳикмат билан 
бўлади. Ҳикмат деб бир ишни муносиб макон, за-
мон ва муносиб феъл ила қилишга айтилади. Гапни 
далил билан, воқеликни ҳисобга олиб, муҳим нар-
саларни муқаддам қилиб, муҳим бўлмаган мавзу-
ларни бироз кейинга суриб гапириш ҳам ҳикмат 
ҳисобланади. Агар воқеликни ҳисобга олмай гапи-
радиган бўлсак, унда жуда катта қийинчиликларга 
сабаб бўлиб қоламиз. 

Бугун биз кўтараётган масалаларни одамлар қа-
бул қиладими? Улар шуни тушуна оладими? Улар-
нинг фаҳми қай даражада? Бу нарсаларни ҳисобга 
олиш лозим. 

Бугун қанақа муаммоларни кўтаришимиз ке-
рак? Интернетда кўтарилаётган айрим муаммо-
лар, баъзи нотиқ ва хатибларимизнинг қилаётган 
хутбалари ҳеч кимнинг эсида бўлмаган, жамиятга 
фойда келтирмайдиган муаммолардир. 

Бугун қанча мавзулар қолиб, бир-биримизни 
ҳақорат қилишга ўтиб кетяпмиз. Жамиятда бўла-
ётган катта муаммоларни кўриб, билиб туриб, бу 
муаммоларни бир четга суриб, ҳеч кимнинг хаё-
лига келмаган, ўйламаган майда муаммоларни 
кўтариб, уни энг юқори даражага олиб чиқиб, ўзаро 
тортишишимиз мана шу воқелик фиқҳини билма-
ганимиздан бўлмоқда. Қайсидир домламиз тир-
ноқ олишни муаммо қилиб чиқаётган бўлса, яна 
кимдир дастурхон устида қилинадиган дуолардан 
тортишмоқда. Бошқаси пойабзални қандай кийиш 
ҳақида ё таҳорат ҳақида тортишаётган бир паллада 
қайсидир бир жойда эр ўз хотинини ўлдириб қўяёт-
ганини айтмаслиги воқеликни умуман эътиборга 
олмаслигимиз сабабидан бўлмоқда. Аслида гапи-
радиган муаммоларимиз қанча! Жамиятимизда 
ўз хотинини ўлдириб қўяётган эр ҳам мусулмон-
ликни даъво қилаётган шахс. Мусулмонман, деб 
турган кишининг ўз хотинини ўлдириб қўйиши, 
фарзанд ўз отасига қўл кўтариши, келин қайнона-
сини дўппослаб ураётгани ижтимоий тармоқларда 
тарқатилмоқда. Қайноға укасининг аёли бўлган 
келинни тепкилаётгани кўрсатиляпти. Бу муам-
моларни гапиришимиз керак эмасми? Баъзи 
ака-укалар муносабати тубан ҳолатга келиб, бир-би-
рига пичоқ қадайдиган даражага келиб қолгани га-
пириш керак бўлган мавзу эмасми? Бугун кимдир 
дорига пул тополмасдан, фарзандини даволашдан 
ожиз бўлиб, қийналиб, одамлардан ёрдам сўраб тур-
ган пайт  да унинг бир девор қўшниси миллионларча 
пулни осмонга совуриб, дабдабавозлик билан тўй қи-
лаётганини айтиш керак эмасми?! 

Илмли кишилар, аввало, ўзлари вазиятни тўғри 
баҳолаб, уни тўғри таҳлил қила олиши ва шунга қа-
раб хулоса чиқариши лозим. Даъват қилишнинг 
ҳам ўз йўли, қонун-қоидалари бор, ахир. 

Насиҳат қилмоқчи бўлган киши, аввало, илмли, 
бошқалардан олдин ўзи амал қиладиган, устозлар-
дан кўрсатмалар олиб, уларнинг тавсия ва ижозат-
ларига эга бўлмоғи лозим. Бу сифатларга эга бўл-
маган кишилар бировларга насиҳат қиламан деб 
ўзини ҳам, ўзгаларни ҳам адаштиради. 

Ҳар бир ишнинг ўз эгаси – мутахассиси бўлади. 
Бирор ишга лаёқатсиз, мутахассис бўлмай кири-
шиш доимо кулфат келтиради. Вазифадор инсон 
билимли, омонатдор ва ҳалол бўлса, унга топши-
рилган ишни маромига етказиб бажаради. Бу иши 
билан ўзининг ҳам, ўзгаларнинг ҳам кўнглини шод 
қилади. 

Мунозара ҳам бир илм бўлиб, унинг ҳам ўзига 
яраша қонун-қоидалари, одоби бор. Мунозара аҳли 
илмлилар орасида ҳам бўлган, азизлар. Ҳар икки 
томон мунозара қиларкан, энг биринчи, баъзи бир 
одобларга риоя қилиш керак. Тортишиш, мунозара 
Аллоҳ учун бўлиши керак. Мана шунинг одобида 
биз айтамизки, интернетда тортишаётганларга му-
нозарангизни ўзингиз якка тартибда қилинг. Ин-
тернетда ўтириб бир-бирингизни ҳақорат қили-
шингиз бу мунозара эмас. Интернетда бир домла 

бошқа домланинг бутун ҳаётига жосуслик қилиб, 
хато-камчиликларини топиб, сен бу жойда мана 
бундай ишларни қилгансан, дея уни ҳақорат қи-
лиши бу фитна.

Бугунги кунга келиб уларнинг мухлислари ҳам 
бир-бирлари билан мана шундай жанжаллашяпти. 
Ижтимоий тармоқлардаги изоҳларни ўқисангиз, 
бири бу тараф, иккинчиси у тараф бўлиб, устозлари 
бир-бирини қандай ҳақорат қилган бўлса, бир-би-
рини улардан ошириб ҳақорат қилишяпти. Қола-
верса, мунозара омиларнинг иши эмас эди. Бу ула-
моларнинг иши эди. Олдин қандай бўлган: 

Аввал устозлар бирор нарсани мунозара қилса, 
одоб-ахлоқ билан мунозарага чақирган. Иккинчи 
тараф ҳам одоб билан қабул қилган. Ҳозир фақат 
мен тўғриман, сен нотўғрисан, дейишяпти. Йўқ, 
азизлар, бу мунозара бўлмайди. 

Мен интернетда бир-бири билан мунозара қи-
либ, ҳақорат қилаётган ҳамма домлаларни инсофга 
чақиряпман. Устоз ё толиби илмларга интернетда, 
ижтимоий тармоқда бир-бирини ҳақорат қилмас-
лик талаб этилади. Бундай масалаларда одоб билан 
ўзаро кўришиб, гаплашиб олиш мақсадга мувофиқ. 
Аммо халқни чалғитмаслик, одамларни иккига 
бўлмаслик лозим.  

Азизлар, биз илмни бир-бирларимиз билан тор-
тишиш учун ўқимаганмиз. Ёки бўлмаса аҳмоқлар 
билан баҳслашгани ўқимаганмиз. Эскитдан қолган 
мақол бор: “Аҳмоққа сукут” деган. Сукут сақланг, 
ким билан бўлса тортишиб, уришиш учун илм ўқи-
маймиз. 

Илмсиз ҳолатда тортишманг. Ўзингизнинг илм 
даражангизни билиб, сиз тортишмоқчи бўлган 
одамнинг илми сиздан зиёда бўлса, яхшиси у би-
лан тортишманг. Унда сиз қайсарлик қилаётган, 
кибрга кетган бўласиз. Мунозара қилувчи киши 
билимли бўлмоғи лозим. Илмсиз баҳсга киришиш 
салбий оқибатларни келтириб чиқаради. Бунинг 
гуноҳи ҳам оғир бўлади. Қуръони каримда айтил-
ган: “Аллоҳга нисбатан ёлғон тўқиш учун тилла-
рингиз васф қилган ёлғонни гапириб: “Бу ҳалол, бу 
ҳаром”, дея верманглар. Албатта, Аллоҳга нисбатан 
ёлғон тўқувчилар нажот топмаслар” (Наҳл сураси, 
116-оят). Мана бу бизга ҳужжат. Билиб-билмасдан, 
ўзимизча мана бу ҳалол, мана бу ҳаром, деймиз. Оғ-
зимизга келган гапни гапирамиз. 

Тортишаётган одам сабрли бўлиши керак. Сабр 
чегарасини бузиб, ҳақоратга ўтаяпмиз. Аллоҳ бизни 
кечирсин, бунақа тортишувлар мумкин эмас. Муно-
зарада шошма-шошарлик фойда бермайди. Аксинча 
зарар қилади. Баҳсга киришувчи инсон мулоҳазали, 
ҳар бир нарсани босиқлик билан атрофлича ўрганиб, 
хулоса қилувчи бўлиши керак. 

Бир нарсани эсдан чиқармаслик керак. Биро-
дар, сиз тортишаётган одам эҳтимол илмли эмас-
дир. Умуман илмда бўлмаган одам билан тортиша-
япсиз ёки бўлмаса динда бўлмаган одам билан тор-
тишаяпсиз. 

Сиз кимнидир хоҳлаб ҳидоятга сололмайсиз. 
Бизнинг вазифамиз етказиб қўйиш. Ҳидоят Ал-
лоҳдан. Шунинг учун ҳам “Динда мажбурлаш йўқ” 
деган қои  да бор. Мунозарани ўзидан шеригини 
узоқлаштирмаган ҳолда қилиш керак. Қўполлик 
қилиш, ҳамсуҳбатини ерга уриш, жинси, ёши, касби 
ёки миллатини шаъма қилиб, шахсиятига ўтиб 
кетмаслик лозим. Ҳозир қандай бўляпти? Касбини, 
миллатини, унда қандай иллат бўлса барисини га-
пиряпмиз. Бунга ҳаққимиз йўқ. 

Мунозарада жиддий эътибор бериладиган яна бир 
томон – мақсадга эришиш йўлида ҳар қандай воси-
таларни қўллаш мумкин деб ҳисоб лаш. Натижада 
алдов, ёлғон гапириш, ёлғон гувоҳлик бериш, далил-
ларни нотўғри ишлатиш каби динимиз ҳаром қил-
ган ишларга қўл уради. Бу умуман мумкин эмас. Яна 
қайтариб айтаман, биродар, ҳидоят сизнинг қўлин-
гизда эмас. Аллоҳ хоҳлагани ҳидоят бўлади. Сиз ўз 
нуқтаи назарингиздан келиб чиқиб, динни чиройли 
кўрсатинг, лекин мунозара қилиб, бировни ҳақорат 
қилманг. 

Азизлар, бу жамиятда турли хил одамлар, касб 
эгалари бор. Бугун бу касб эгаси, эртага бошқаси 
билан тортишиб, уришсак, сен қилаётган иш ша-
риатга тўғри келмайди, ё сенинг кўринишинг ун-
доқ, юришинг бундоқ деб ҳақорат қилсак. Унда му-
сулмончилик одоби, Пайғамбаримиз соллаллоҳу 
алайҳи васаллам таълим берган ҳусни хулқлари 
қаерда қолади? Шундай бўлайликки, бизни ҳамма 
севсин: мусулмон бўлган ҳам, бўлмаган ҳам, ибо-
дат қилган ҳам, қилмаган ҳам, тўғри йўлда юрган 
ҳам, юрмаган ҳам. Шундай муомала қилайликки, 
унда Пайғамбаримиз соллаллоҳу алайҳи васал-
ламнинг хулқ-одоблари кўриниб турсин. Мана бу 
бизнинг одобимиз бўлади. 

Сизларга яна бир бор илтимосимиз. Ўйлайманки, 
устозлар бизни тўғри тушунади. Мен бирорта шахсни 
назарда тутганим йўқ. Фалончи деган исмни ишлат-
ганим йўқ. Бирор кишини ирода ҳам қилмадим. 
Ўзимдан бошлаб дин хизматида турган ҳаммага ё 
динни севгучиман деб турганларга ёки мен мухлис-
ман деб турганларга Ўзбекистон мусулмонлари идо-
расининг тавсиясини омонат ўлароқ етказдим. Ҳам-
мамизни ушбу айтилганларга амал қилувчилардан, 
бир-биримизни яхши кўрувчилардан қилсин. Юр-
тимиз тинч бўлсин. Фарзандларимизни ҳидоятли, 
илмли, тақволи қилсин. 

Бош муҳаррир: Ислом ҲАМРОЕВ

– Дилобар, сиз гўзал Наманганнинг 
Уйчи туманида камол топгансиз. Тоҳир 
Саидов эса олис Хоразмнинг Янгибозор ту-

манидаги “Боғолон” қишлоғида туғилиб ўсган. 
Хоразмликлар қўшни вилоятдагилар билан 
суҳбатлашиб қолишса, ўз шевасида санъат-
корни фахр билан “Бизарнинг Тойиримиз” деб 
алқашади. Сизнинг бу атамага муносабатин-
гиз қандай?

– Қани эди ҳар бир инсон халқнинг, одамлар-
нинг шунчалик меҳрига сазовор бўлса! Мухлис-
ларнинг эътирофига эришиш – ҳар бир санъ-
аткорнинг орзуси. Турмуш ўртоғим халққа та-
нилгунча озмунча меҳнат қилмадилар. Бир 
институтда, бир факультетда ва битта курсда 
таҳсил олганимиз туфайли у кишининг ор-
зу-мақсадларидан яхши хабардорман. Ҳар бир 
топширилган ролни жон-дилидан бажариши, 
унинг муваффақиятли чиқиши учун кундуз-
нинг роҳатию кечанинг ҳаловатидан кечиб қи-
линган меҳнат машаққатлари – буларнинг ҳам-
маси обрў ёки шуҳрат қозониш учун эмас, балки 
ўз вазифасига масъулият ва ҳалоллик билан 
ёндашишдир. Натижаси эса битта: томошабин-
нинг “Актёр ролни зўр ўйнабди!” деган баҳоси. 
Актёрга кераги ҳам шу – мухлислар муҳабба-
тини қозониш.  

– Талабалик инсон хотирасида ҳаёт дафтари 
зарварақларининг энг ёрқин рангларида жи-
лоланади. Уни варақласангиз, Тоҳир Саидов 
қай ҳолатда гавдаланади?

– Содда, самимий, ҳожатбарор, қишлоқ-
нинг меҳнаткаш боласи... Ўз тилида айтганда, 
“чаққонгина”. Энг асосийси, ёлғон гап унинг 
луғатида йўқ эди. Кўнглидагини борича га-
пириб қўя қоларди. Ўша пайтларда мен у ки-
шига: “Тоҳир, ҳали таниқли, роса катта одам 
бўласан”, дердим унинг келажагини тахмин-
лаб. Ишқилиб, биринчи курсимиз бир-биров би-
лан, ўқитувчиларимиз, дарслар тартиби, инсти-
тут шарт-шароитлари билан танишишдан бош-
ланди. Бу орада пахтага бордик. Пахта териш, 
этакларни кўтариб, тарози ёнига олиб бориш 
ишларида Тоҳир ака менга ёрдамлашиб юрди-
лар. Ўқишлар бошлангач, домламиз Абдулла 
Қаҳҳорнинг “Анор” ҳикоясини саҳналашти-
ришни иккаламизга топширдилар. Уни тай-
ёрлаш жараёнида анча дўстлашиб қолдик. Ик-
кинчи курсга ўтганимизда ҳазиллашиб, “Менга 
тегасанми? Сени самолётда Хоразмга олиб ке-
таман”, дердилар. Иккаламиз бир-биримиз би-
лан уришиб-талашиб юрар, “сен”лашиб гапла-
шар, дўстона муносабатда эдик. Баъзи ёшларга 
ўхшаб, паркларга бориб, учрашиб ҳам юрмаган-
миз. Охирги курсда янги йилни кутиш тарад-
дудида юрсак, Хоразмдан бу кишининг отаси, 
аммаси ва тоғаси келиб қолишди. Билсам, улар 
Наманганга совчиликка боришаётган экан. Да-
дам: “Наманган республикамизнинг бу чети 
бўлса, Хоразм у чеккаси, у ёқларга қиз берол-
майман”, деб уларни қайтарган эканлар. Кейин 
яна боришган, яна рад жавобини беришган...

– Ота-онангиз сизларнинг турмуш қуриш 
ҳақидаги аҳду паймонингиздан хабардор-
миди?

– Йў-ўқ, қаёқда дейсиз! Айтолмаганман. Да-
дам бош ҳисобчи бўлиб ишлар, касбига мос 
оғир, босиқ, ичидагини ташқарига чиқармай-
диган, аммо меҳрибон киши эдилар. Онам ку-
тубхонада ишлардилар. Оилада уч ўғил, уч қиз 
бўлиб, уларнинг каттаси мен эдим. Шунинг 
учун бўлса керак, ота-онам мени бошқача яхши 
кўришарди. Совчилар рад этилавергач, уйга 
хат ёздим. У пайтларда ҳозиргидай мобиль те-
лефонлари бўлмагач, нима муаммо бўлса, мак-
туб орқали гаплашардик. Бу ҳам бир тарафдан 
мен учун қулай бўлди: чунки, отам билан ўрта-
миздаги ҳаё пардаси юзма-юз туриб ичимда-
гиларни айтишга йўл қўймасди. Хатимда Тош-
кентда қолиб, ижод қилмоқчи эканлигимизни, 
унинг ишончли йигитлигини, барибир кимга-
дир турмушга беришларини, аммо мен у одам 
билан яшолмаслигим мумкинлигини тушун-
тирдим ва неча кунлаб жавобини кутдим. Кут-
сам, хат ўрнига дадамнинг ўзлари кириб кел-
дилар... ва буларнинг столим устидаги суратла-
рини кўриб, кўнгил ришталари боғланганини 
тушундилар шекилли... Кўзлари жиққа ёш 
эди, индамасдан яна орқасига қайтдилар... Бу-
лар яна совчиларини юбордилар. Ҳозиргидай 
эсимда, совчилар ҳам дадамга раҳмлари ке-
либ, бизни койишган. Аммалари: “Қиз қурғай 
бу... Унинг отасини кўрсанг эди. Юрагим вайрон 
бўлди отасининг аҳволига, сенга Хоразмда қиз, 
сенга ўзингларда йигит қуриб кетганмиди?!” 
деб роса уришганлар. Учинчи марта совчи бор-
ганида Тошкентда яшашимизни билиб, розилик 
беришган. 

– Тоҳир аканинг ота-онаси: “Артист ўғ-
лимизни ўзимизнинг “Боғолон” қишлоғи-
нинг энг хўшрўй, сара қизига уйлантирамиз”, 
дейиш маганми? 

– Йўқ, қайнонам раҳматли роса мулойим аёл 
бўлган эканлар. Улар 38 ёшгина умр кўрган-
лар, булар мактабда ўқиб юрган пайтлари олам-
дан ўтган эканлар. Қайнотам жуда кенг феъл, 
деҳқон бўлсалар ҳам кўп китоб ўқиган, фарзанд-
ларини жон-дилдан яхши кўрадиган, уларнинг 
раъйини қайтармайдиган, ҳар бир хоҳиш-ис-
такларини бажариб, уларнинг қувончидан куч 
оладиган одам эдилар. 

  Бугунги ёшлар менинг тўйим зўр бўлди, фа-
лонча чет эл машиналари хизматда бўлишди, 
деб мақтанишса, Тоҳир ака “Бизнинг тўй ҳам-
маникидан зўр бўлган, Дилобар. Наманганда 
тўй бўлган, “ЯК-40” самолётида Тошкентга уч-
ганмиз, бизни тантанали кутиб олган курсдош-
ларимизга отам раҳматли кафеда тўй қилиб 
берганлар. Кейин яна “ТУ-154” самолётида Ур-
ганчга учганмиз ва Янгибозорда катта тўй тан-

таналари давом этган. Ким шундай тўй қила ол-
ган менинг деҳқон отамдан бошқа!” деб ҳали-
гача мақтаниб юрадилар.

– Хоразмнинг тили, таомлари, урф-одатлари 
Наманганникидан анчагина фарқ қилади. У 
ерда нималарга кўникишга, қандай одатларни 
ўзгартиришга тўғри келди?

– Хонадонда Тоҳир аканинг икки нафар 
опаси турмушга чиқиб кетишган, қайнотам, 
икки қайнукам, икки қайнсинглим истиқо-
мат қилишарди. Бор-йўғи бир ҳафтагина яша-
ганмиз. Ўшанда ҳам уйқучи бўлганман. Уйғон-
ганимда икки нафар қайнсинглим барака топ-
гурлар ҳовлиларни супириб-сидириб, сув сепиб, 
ҳамма ёқни чиннидай қилиб, дастурхон безаб, 
мени кутиб ўтиришарди. Шунақа яхши кўри-
шарди мени, гўёки азиз меҳмондай эдим. Ҳо-
зир ўйласам, уялиб кетаман, аммо шунақа яхши 
хонадонга, меҳр-оқибатли одамларга келин бў-
либ тушганимни ҳалигача фахрланиб, ҳаммага 
мақтаниб, айтиб юраман.

– Иккалангиз бир спектакль ёки кинода 
роль ижро этганмисизлар?

– Ҳа, 2018 йилда режиссёр Аҳмад Ўнарбо-
евнинг “Опа” деган фильмда эр-хотин ролини 
ижро этдик, ўша йили яна Ҳилол Насимовнинг 
“Ҳаёт” фильмида ҳам бирга суратга тушдик. 
Унда мен Фарҳод Абдуллаев билан, у киши Лола 
Элтоева билан эр-хотин образларини яратдик. 
Нечоғлик томошабинларга манзур бўлган-бўл-
магани уларга ҳавола.

– Мана ҳозир Фарҳод Абдуллаев билан эр-хо-
тин образини яратганингизни айтаяпсиз. 
Шундай вазиятда Тоҳир аканинг ғаши келиб 
ёки рашк қилиб, муаммо чиқармайдиларми? 

– Йўқ ҳозир, айнан ҳозир норозилик билдир-
майдилар, чунки актёрлик фақатгина саҳнада, 
фильмдагина ўз вазифангни бажариш, ўзгалар 
қиёфасини ишонарли қилиб яратиб бериш эка-
нини яхши тушунадилар, бунинг устига, умри-
мизнинг ярим асрдан кўпроғини яшаб қўй-
дик. Аммо ёшлигимизда, талабалик давримда 
мен анчагина яхши фильмларда кинопробадан 
ўтиб, ролларга таклиф қилинганман. Бу киши 
эса тўйимиз бўлмаган бўлса ҳам менга рухсат 
бермаганлар. Охирги курсда ўқиётганимизда 
ҳам собиқ Ҳамза театрида экспериментал спек-
такль қўйишмоқчи бўлишган. Режиссёр Латиф 
Файзиев мени “Бой ила хизматчи” спектакли-
даги Жамила ролига таклиф қилганлар. Репе-
тицияларига бориб юрганман, аммо бўлғуси 
турмуш ўртоғим норози бўлганлари учун роль 
ижро этмаганман.

Май ойида иккаламизни ҳам режиссёр Но-
сир Атабоев Ўзбекистон давлат сатира театрига 
ишга таклиф қилдилар, сизларга тўй саёҳати 
бўлсин, деб Доғистонга ижодий сафарга кета-
ётган жамоа билан менга ҳам кичкина роль бе-
риб, бизни ҳам юборганларини ҳамон миннат-
дорлик билан эслайман.  

– Ёш оилада иқтисодий қийинчиликлар, ту-
шунмовчиликлар бўлиши табиий. Уларни ен-
гишда муҳаббатнинг ўзи етарлими?

– Мен ёшлигимда жиддий қийинчиликлар 
кўрдим, деб айтолмайман. Иккаламиз ҳам узоқ 
вилоятдан келганимиз учун ижарада турардик. 

Ўшанда, аввало, ижара уй топилгани қувонч 
бағишлади, кейинчалик оилавий ётоқхонага 
кўчиб ўтдик, бунга ҳам бошпанали бўлгани-
миз учун роса қувонганмиз. Буларнинг ҳамма-
сини табиий қабул қилганмиз. Чунки у пайт-
лари ётоқхона олиш ҳам жуда қийин эди-да. Шу 
бир хонали ётоқхонада 3 фарзандимиз туғилди. 
Қийналдим, деган фикр хаёлимга ҳам келма-
ган. Энг муҳими, аҳил эдик, мақсадимиз бор 
эди. Фарзандларимиз соғлом камол топишди. 
Кейинчалик турмуш ўртоғим ишлайдиган Ўз-
бек Миллий академик драма театридан уй бе-
ришди. Токи 2013 йилгача шу 2 хонали уйда яша-
дик, ундан кейин ҳовлига кўчдик. Менинг фик-
римча, ҳаётда инсоннинг қаерда, қандай уйда 
яшаши эмас, аҳиллиги, олдига қўйган мақсади 
йўлидаги интилиши муштарак бўлиши, ҳар бир 
нарсада бахтни ҳис қилиши муҳим. Шоҳона уй-
ларда яшаётган ёшларнинг ажрашиб кетаётга-
нининг сабаби ҳам борига сабр-қаноат ва шук-
рона қилмаслик бўлса керак, деб ўйлайман. Биз 
учун мол-дунё ҳеч қачон бирламчи бўлмаган, 
аммо Яратганга шукрки, ҳозир ҳеч кимдан кам 
эмасмиз. Ҳолбуки, ўша пайт ларда ҳам ўзимизни 
бировдан кам кўрмасдик.

– Актёрнинг болалиги, ёшлиги ҳақида нима-
ларни биласиз?

  – Қайнотамнинг гапларидан, Тоҳир аканинг 
хотирлашларидан билишимча, жуда шўх бола 
бўлган эканлар. Шу билан бирга, меҳнатдан қоч-
майдиган, қишлоқда мол боқиш, қўй боқиш, ўт 

ўришми, далага чиқишми – ҳаммасини удда-
лайдиган ўдли-шудли йигит бўлган. Айниқса, 
ҳозиргига ўхшаб ёшлигида ҳам қизларга, син-
гилларига, синфдошларига жуда меҳрибон бўл-
ган эканлар. Пахта терими мавсумига боришса 
ҳам қизларни ҳимоя қилиб, биров гап отмас-
лиги учун ҳимоячи бўлиб юрар эканлар. “Бўла-
диган бола бошидан маълум”, дейишади-ку. Ҳо-
зир ҳам аёлларга, хотин-қизларга ҳурмати ба-
ланд. Қизларини ҳам жуда яхши кўрадилар. 
Хорижда съёмкада юрган бўлсалар ҳам улар би-
лан ҳар куни гаплашиб, ҳол-аҳволини билиб, ои-
ласи тинчлигидан хабардор бўлиб турадилар.

– Тоҳир Саидов – актёр. Шу билан бирга, сиз-
нинг турмуш ўртоғингиз ҳамдир. Актёр ак-
тёрни тўғри тушуниши мумкин, аммо аёл баъ-
зида жуфти ҳалолини бегона нигоҳлардан ҳам 
қизғанади. Бу туйғу сизни қийнамаганми?

– Йўқ, десам ёлғон гапирган бўламан. Ҳатто 
бир гал, яъни “Кўнгил кўчалари” сериали суратга 
олинаётган кунларнинг бирида қизларим мак-
табдан йиғлаб келишган. Синфдошлари даданг 
рус қизи билан ижарада яшар экан, деб масхара 
қилишибди. Бу менга ичимдагиларни тўкиб со-
лишга баҳона бўлдими, билмайман. Сериалда 
бу киши рус қизи билан бирга нотўғри йўлга қа-
дам босган эркак образини ижро этаётган эди-
лар. Ўшанда росманасига жаҳлим чиқиб, жан-
жал қилганман, сценарийларини ҳам йиртиб 
ташлаганман. Ҳатто режиссёр Маҳкам Муҳаме-
довнинг олдига ҳам борганман, спектакл нинг 
ғоясини ўзгартиришга, бу эпизодларни чиқариб 
юборишга мажбур бўлишган. 

– Тоҳир Саидов оилада қандай инсон? Унда 
ёшликдаги, талабаликдаги хислатларидан қай 
бири сақланиб қолган? 

– Тоҳир ака изланувчан санъаткор. У “Актёр 
томошабиндан 4-5 қадам олдинда юриши ке-
рак”, деб ҳисоблайди ва ўзи ҳам шунга инти-
лади. Ҳар қандай одамнинг тақдири вақт из-
мида. Хоҳлайсизми, йўқми, ёши улғайган сари 
унинг ёшликдаги шўхликлари вазминлик, 
улуғворлик, мулоҳазакорлик каби хислатлар би-

лан ўрин алмашади. Тоҳир акада ҳам шундай. 
Аммо ҳазилкашлиги, тиниб-тинчимаслиги, 
тўғрисўзлиги, меҳрибонлиги, қўли очиқлиги 
ўша-ўша. Ёшлигимизда оиламиз учун “Эр-хо-
тин – қўш ҳўкиз” бўлиб ҳаракат қилардик, ҳо-
зир бозор-ўчарни ўғлим билан бирга қиламиз. 
У киши кўнгилларига тушса нимадир кўтариб 
келадилар, бўлмаса йўқ. Ижодга шўнғиганлар, 
уйга тинчлик истаб, дам олиш учун келадилар, 
десам муболаға бўлмас. Вақт тегирмони айла-
ниб, оила ташвишлари отадан ўғилнинг зим-
масига ўтди. Баъзида дам олиш кунлари нима-
дир таом тайёрлашни яхши кўрадилар. Бу ки-
шининг дўст-ёри жуда кўп. Илгари Фатхулла 
Маъсудов, Абдураим Абдуваҳобовлар билан чақ 
чақлашиб ўтиришарди. Улар ўтгач, анча туш-
кунликка тушиб қолдилар. Ҳозир яна дам олиш 
кунлари қишлоқдошлари, турли соҳа вакил-
лари – дўстлари ҳовлимизга файз киритишади. 
Тоҳир аканинг ўзи Тошкентда яшасалар ҳам хо-
размлик дўстлари, қишлоқдошлари, синфдош-
лари билан ҳамиша бирга. Юртига, юртдош-
ларига муҳаббати жуда кучли.

– Ҳар дам олиш куни мезбонлик қилиш 
сизга ҳам осон бўлмаса керак? Бу сизга малол 
келмайдими?

– Йўғ-эй. Меҳмонларнинг ўзлари биргала-
шиб ҳовлимиз тўридаги ёзги ошхонамизда ош 
қилишади, суҳбатлари узоқ чўзилади. Бизга 
умуман халақит беришмайди. Агар бир дам 
олиш куни дўстлари келишмаса, Тоҳир ака дам 
олгандай бўлмайдилар, зерикадилар.

– Актёрнинг қайси роли сизга кўпроқ 
ёқади?

– Тоҳир ака қайси образни яратсалар ҳам уни 
бутун вужуди билан ижро этишга ҳаракат қи-
лади. Хоҳ у ижобий образ бўлсин, хоҳ салбий. 
Кино ёки театрни томоша қилган киши уни 
ёмон кўриб қолиши ёки меҳри ошиши мумкин. 
Бу ҳам актёр маҳоратидан нишона. Ҳамма рол-
лари орасида “Гамлет” образи талқини менга 
кўпроқ маъқул. Унинг премьерасига борганим-
даёқ шундай хулосага келганман. 

– Актёр ўзига таклиф қилинган ролларни 
ижро этиш-этмаслик масаласида сизнинг 
фик рингизни инобатга оладими?

– Баъзида маслаҳатлашадилар, фикримни 
сўрайдилар, баъзида эса йўқ. Бу унинг иши. Ўз 
имконият даражасини ва салоҳиятини фақат 
актёрнинг ўзи билади. Мен унинг ижодий 
ишларига аралашмайман ҳам, халақит ҳам бер-
майман. Ўз навбатида у ҳам менга нисбатан 
шундай. Иккаламиз ҳам эркин ижод қилиш та-
рафдоримиз.

– Бир савол бермоқчиман-у, малол кела-
дими, деб истиҳола қилаяпман...

– Бемалол.
– Истеъдодли талаба бўлгансиз. Оилада 

икки актёрнинг бири муваффақиятга эри-
шиши учун иккинчиси ўз истеъдодини қур-
бон қилиши шартми?

– Оилада имкониятга қараб иш кўрилади. 
Тўғрироғи, ким учун нима муҳим бўлса, шуни 
танлайди. Мен учун болаларимни ўз меҳрим 
билан парвариш қилиб, катта қилишим жуда 
аҳамиятли ва бирламчи эди. Аёл бўла туриб, бо-
лаларни турмуш ўртоғимга ёки энагага ташлаб, 
ишимни давом эттира олмайман-ку. Аёл қайси 
касб эгаси бўлишидан қатъи назар, биринчи 
нав батда унинг аёллик, оналик вазифалари бор. 
Уларни бажаришга тайёр бўлмаганлар оила 
қурмаслиги керак. Икки қизим ва бир ўғлимни 
меҳр билан улғайтириш менинг бурчим эди. 

Бунинг устига онанинг фарзандларига бўлган 
меҳри касбига бўлган муҳаббатидан устундир. 
Болаларим сал улғайгач, улар тарбия сини, на-
зоратини кўздан қочирмаслик, уларга вақтим 
бемалол бўлишини инобатга олиб, Ўзбекистон 
радиосига сухандон бўлиб ишга кирдим. Буни 
мендан турмуш ўртоғим талаб қилгани йўқ, бу 
– ўз танловим эди. Бундан асло афсусланмай-
ман. Мана, бугун нафақадаман, ҳечдан кўра кеч 
деганларидай, энди санъаткор сифатида ижодга 
шўнғидим. “Интиқом” сериалида роль ижро эт-
дим, бугунги кунда “Она сурати” сериалида ҳам 
ўзига хос образ яратаяпман. Бундан Тоҳир ака 
ҳам хурсанд бўлаяптилар. 

– Икки санъаткор фарзандларининг санъ-
атга муносабатлари қандай?

– Камола қизим ва ўғлим Навфал иккаласи 
Тошкент кимё-технология институтини ту-
гатишган. Ҳилола қизим Ўзбекистон давлат 
санъат ва маданият институтининг телевиде-
ния ва радио режиссёрлиги факультетини ту-
гатиб, бугунги кунда “Маҳалла” телеканалида 
эфирга узатувчи рёжиссёр вазифасида фаолият 
олиб бораяпти. Турли касб эгалари бўлишса 
ҳам санъат нонини еганлари учунми, санъатни 
қадр лашади, санъаткорларга ҳурматлари ба-
ланд. Қизларим ёшлигида мусиқа тўгаракла-
рига қатнашгани ҳисобига бўлса керак, овоз-
лари тиниқ, кичиклигида қўшиқ айтишарди, 
аммо ҳозир айтишмайди. Улар ҳам биз каби ои-
лаларига меҳрибон, фарзандлар улғайтириша-
япти. “Ота-она болага сенга тарбия бераяпман, 
деб тарбиялай олмайди. Уларнинг ўзлари ибрат 
аслида”, деган фикр нечоғлик тўғри эканини ўз 
ҳаётимда кўраяпман.

– Актёр қандай инсонлардан узоқроқ 
юришни маъқул кўради?

– Ғийбатчи, ёлғон гапирадиган, сўзида тур-
майдиган, иккиюзламачи, мужмал одамларни 
ёқтирмайдилар. Мард, тўғрисини гапирадиган, 
бир сўзли инсонларни қадрлайдилар, дўстлари 
ҳам шундай кишилар. Тоҳир аканинг бирон 
марта бировни ёмонлаб, ғийбат қилиб ўтирган-
ларини кўрмаганман. 

– Ишдаги зиддиятлар, кўнгилсизликлар, 
баъзиларнинг ноҳақдан кўнгилларини оғрит-
ган паллаларида тушкунликка тушиб, сизга 
дилидагини тўкиб, енгиллашадиган пайтлари 
бўладими?

– Ҳаётда ҳар қандай ҳолат бўлиши мумкин. 
Аммо ишдаги майда-чуйда гап-сўзларни уйда га-
пириб ўтиришни ўзларига эп кўрмайдилар. У ки-
шининг шиори: “Уйдагиси уйда, ишдагиси ишда 
қолсин!” Кўнгилхираликлардан бизни аяйдилар, 
менимча. Қолаверса, майда гап ликни ёқтирмай-
дилар. Муаммолари оғир юк даражасида юрагида 
тошдек қотиб, оғирлик қилган пайтлари бўлса, 
шунда мен дардкашга айланишим мумкин. Бун-
дай ҳоллар камдан-кам бўлади.

– Сизга гул совға қиладиларми?
– Фақат томошабинлар берган гулларни 

уйга олиб келишлари мумкин. Ўзлари айнан 
мен учун гул сотиб олмаганлар. Бундан хафа 
ҳам бўлмайман. Негаки у киши романтик ин-
сон эмас. Аммо туғилган кунларимда автомо-
биль олиб берганлар, бир гал яна уни янгисига 
алмаштириб берганлар. Топган-тутганини уйга 
олиб келадилар, болаларимизни, неваралари-
мизни яхши кўрадилар, ишдан бўшади, дегунча 
уйга чопадилар – шунинг ўзи мен учун меҳр 
гулдастаси!

– Актёрдан нимани кутасиз? Унинг қандай 
камчилиги бор, деб ўйлайсиз?  

– Мен турмуш ўртоғимни муҳокама қилишга 
ҳақли эмасман, уни борича ҳурмат қиламан. 
Аммо... аёл сифатида ишдан вақтлироқ келиб, 
“Юр, Дилобар, иккаламиз у ёқ-бу ёққа бориб, ай-
ланиб, суҳбатлашиб, ўтириб, дам олиб келай-
лик”, дейишларини жудаям хоҳлайман...

– Бахтлимисиз?
  – Инсонга бахтни ҳис қилиш учун кўп нар-

санинг кераги йўқ. Аёл учун жуфти ҳалолининг 
уни қадрлаши, она учун фарзандларининг соғ-
лиги, келини, куёвларининг ҳурмат қилиши, 
невараларининг хонадонини тўлдириб юриши, 
оиласининг, юртининг тинчлиги бахтдир. Ярат-
ганга шукрки, буларнинг ҳаммаси менда бор. 
Демак, баралла айта оламанки, мен бахтлиман! 

– Бахтингизга кўз тегмасин, илоҳим! Маз-
мунли суҳбатингиз учун ташаккур! 

“Adolat” мухбири Саодат МАТЯҚУБ 
қизи суҳбатлашди

So‘nggi sahifaSo‘nggi sahifa

ТТоҳироҳир САИДОВ: САИДОВ:

11

“А“Актёр томошабиндан ктёр томошабиндан 
олдинда юриши лозимолдинда юриши лозим””

2022-YIL 7-OKTYABR, 
JUMAJUMA № 39 (1404) 


